PABLONEN CORINTONU ’ICE UNICAMA A PAIN
BUANMIA QUIRICA

Corintonuaxa Jesucristomi catamécé
unicama Pablonén quirica cuénéoxuan

1’Ex Pablo ’ixun cana mitsu quirica

buanmin, camina biti ’ain. Nucén
Papa Dios cuééncésabi oquin ain bana
unicama fiuixunun ca Jesucristonén ’é
cafsacéxa. An cafsa ’ixun cana Séstenes-
bétan mitsu quirica buanmin. Axribi ca
Jesucristomi catamécé ’aish nucén
xucén ’icén. 2Mitstixmi Corinto
émanuax Jesucristomi cataméceé ’icé,
cana cuénéoxun éné quirica mitsu
buanmin. Mitsux Cristo Jestismi
cataméceé "aish camina Nucén Papa
Diosnan ’ain. An ca ax cuééncésabi oishi
’inun mitsu caisacéxa. Camabi menu ’icé
unicama, an Nucén 'Ibu Jesucristo ain
"uchacama térénxunun quixun fiucacé, a
unicama usai 'inun caiscésaribi oquin ca
Nucén Papa Diosan mitsu caisacéxa.
Jesucristo ax ca a unicaman 'Ibu ’ianan
nun "Iburibi ’icén. 3Usa ’aishmi mitsux
Nucén Papa Diosbétan Nucén 'Ibu
Jesucristonén nuibaquin ’aquincéx
chudmarua bucucanti cana cuéénin.

Cristo cupi nuibaquin Nucén Papa
Diosan uni ’aquinti bana

4Cristo Jesus cupia mitsu nuibaquin
ainan ’imicé cupi cana camabi nétén
Nucén Papa Dios —asabi ca —cain.
5Cristobé ’aishmi ain sindnsaribi "icé ca
Nucén Papa Diosan an ain unicama

’undnmiti fiu 'unanmiquin upi oquin
sinanimi upiti bananun mitsu ’imiaxa.
6Usa ’aish camina mitsux an Cristo fiui
quicé bana 'unanquin, a bana quicésabi
oquin ’acé ’ain. 7Usa ’ixunmi Nucén "Ibu
Jesucristo utécénti nété cainia ca Nucén
Papa Diosan ain unicama ’aquincésaribi
oquin ami 'undnun mitsu ’aquinia.
8Nucén ’Ibu Jesucristo utécéncébétan
uinu ’icé uninbi mitsu fiuiquin —a unix
ca ’atima fiu ’acé ’icé —quixun caniinma
ca Nucén Papa Diosan mitsinmi ami
cataméquin ’atima fiu ’axunma ’anun
énquinma mitsu bérdanti ’icén. °Nucén
Papa Diosan ca ax quicésabi oquin fiu
’aia. Mitsinmi ain Béchicé, Nucén ’Ibu
Jestisbé ’ixun, an sindncésaribi oquin
sindnun ca mitsu caisacéxa.

I. PABLONEAN CORINTONU ’ICE
UNICAMA ’ESEA BANA (1.10-6.20)

Axa Jesucristomi catamécé unicama bétsi
bétsi oquin sinantima bana

10Mitsux Jesucristomi sindncé ’aish
camina ’én xucéantu ’ain. Usa ’icé cana
Nucén 'Tbu Jesucristo cuééncésabi oquin
mitsu ésoquin cain: Bétsin sindncésaribi
oquin sinani camina bucucanti ’ain.
Maséquin sinani camina bétsibé
nishanancantima ’ain. Nishananima
nuibananshiti camina camaxunbi bétsin
sindncésa oquinshi sinani upitax

bucucanti ’ain. 1V’En xucéantu, cana
mitsu cain, Cloénén aintsi ’ibun ca
mitsux ismina bétsibé bétsibé ubionan
ubionani bucui quixun & caxa.
12Usoquian cacéxun ’én sindncéx ca €sa
’icén: mitsu rairinéx ca ax isa ’én
‘undnmicé ’icé quia. Quimainun ca
rairinéxribi ax isa Apolonén 'unanmicé
’icé quimainun, rairinéxribishi ax isa
Pedronén 'undnmicé ’icé quimainun
rairinéxribishi ax isa Cristonén "'unanmi-
cé ’icé quiax quia. 13¢{Mitsun sinancéx
cara Cristo ’itsa ’ic? Cristo ca ’itsama
’icén, ax ca achdshishi ’icén. ’Ex cana
mitsun fiu ’aisama ’acécama téréncé
’inun i curtisocénu bamama ’ain. ’Emi
catamétima Cristomishi cataméti
camina nashimicé ’ian. ¥’En mitsu
achishibi nashimicéma cupi cana
Nucén Papa Dios —asabi ca —cain.
Crispo ’imainun Gayo a rabéishi cana
nashimian. 15Usa ’ain camina mitsux
Cristomi sinanima —Pablonan ’aish
cana nashimicé ’ai —quiax quitima ’ain.
16 A ’imainun cana axa Estéfanasnén
xubunu ’icécamaishi nashimian. ’En
sindncéx ca bétsi uniribi a ’én nashimicé
’aima ’icén. 17Cristonén ca uni nashimi-
nun ’é cdma ’icén. Uni ain 'uchacama
téréncé ’aish Nucén Papa Diosnan ’inun
iéminux ca Cristo i curtisocénu
bamacéxa quixun camabi uni canun ca
Cristonén ’€ ’imiacéxa. An quirica
‘undncé unicamaxa quicésai unin
cuaisama banan banaquinma unin
cuaisabi oquin, upi oquin ain bana
fluixunun ca ’é cacéxa.

Cristonéx ca Nucén Papa Diosan cushiiiu
’ianan ain sinansaribi ’icé quicé bana

18Cristo ca unin "ucha cupi i curtso-
cénu bamacéxa quixun fiuicé bana a ca
an Nucén Papa Dios cuééncéma
unicaman —a banax ca cémé ’icé
—quixun fiuiquin 'usania. Usa ’ainbi ca

axa Nucén Papa Diosbé ’inux iéti
unicaman a bana cuaquin, ain cushin
’imicéx cananuna nun 'uchacama
téréncé ’aish Nucén Papa Diosnan ’ai
quixun ’unania. 19Esai ca iti ’icé quiax
ca Nucén Papa Diosan bana cuénéo ésai
quia:

’En sinanéinshi cana fiu "unani
quixun sindncé unicama ax ca ’én
’imicéx ain sinan fiancéishi ’iti
icén. ’En cana fiu unani quixun
sindncé uni ax ca ’én ’imicéx nu
‘undncéma unisa ’iti ’icén.

20Sin&nfu uni ’imainun an quirica
‘undncé uni 'imainun an éné menu ’icé
fuishi Auiti 'undncé uni acaman, fiu
’unédncé cana ’ai, quixun sinancé ’ainbi
ca Nucén Papa Diosan sinan abé
sénénmaira ’icén. Usa ’ain ca usa
unicaman ain sinansamaira Nucén Papa
Diosan sinan ’icé quixun isti ’icén.
21Nucén Papa Diosan upi oquin
sindnquin méniosabi oi ca uni anbi ain
sinanénbi sinani Nucén Papa Diosnan
’itima ’icén. Usa ’ainbi ca ain bana cuati
ami catamécé unicama ainan 'inun
’imia, rairinéxa —a bana ca fiancéishi
"icé —quicébétanbi.

22 Judios unicaman ca, nun cananuna
asérabi Nucén Papa Diosan cushinbi fiu
’ai quixun 'undntisa tanquin unin ’acéma
funu ’aia istisa tania. Usai atux
’imainun ca griego banan banacé
unicaman unian 'unancé fiu camabi
’unantisa tania. 23A unicamaxa usa
’ainbi cananuna nun i curisocénu
matascé Cristo, a fiuiquin unicama bana
fiuixunin. A bananu nun unicama
fiuixuncébé ca judios unicamax rabini,
uisa ’aish caraisa Cristo i curtisocénu
bamati ’icé quixun sinani, ami cataméi-
sama tania. Usaia judios unicama
’imainun ca judiosma unicaman
—Diosan Béchicé ca i curiisocénuax
bamacéxa —quixun fluiquin 'usania. 24A

unicama usai ’imainunbi ca uicama cara
Nucén Papa Diosan Cristomi cataménun
sindnmicé ’icé acama, judios unicama
’imainun griego banan banacé judiosma
unicamanribi, —Cristo cupishi ca Nucén
Papa Diosan upi oquin sindnquin nun
"uchacama térénquin ainan ’inun nu
iémia —quixun ’unania. 2Nucén Papa
Diosan Cristo i curtisocénuaxa bamanun
éncé, ax ca ’aisama ’icé uni quicébétanbi
ca axa usai quicé unicaman sinancésa-
maira oquin sinanquin Nucén Papa
Diosan Cristo nun 'ucha cupi i curiisocé
nuax bamanun éancéxa. —Ax cushima
’ixun ca Diosan Jesucristo bamanun
éanxa —quixun sindncancébétanbi ca
Nucén Papa Diosan unin cushisamaira
’ixun iémitsinxunbi camabi unin *ucha
cupia bamanun Cristo ’imiacéxa.

26’Fn xucéantu, mitsun camina
ésoquin 'unanti ’ain: mitsux camina
rairinéxéshi unin 'unancé fiu "'unainracé
"ain, rairinéxéshi camina ’apusa ’ain,
rairinéxéshi camina uni itsibétan
sénénmaira unin béchicé ’ain. ‘Itsamané
xéshi camina usa uni ’ain. Usa ’icébi ca
Nucén Papa Diosan ainan ’inun micama
caisaxa. 2’Nucén Papa Diosan ca unian
sindncéxa fiu 'undnma unicama ainan
’inun caisaxa. Caisun anbi atu 'undnmia
isi ca an fiu 'unéncé unicama ax rabinia.
Usaribi oquin ca unin iscéxa cushima
unibu Nucén Papa Diosan ainan ’inun
caisaxa. Caisuan anbi atu sinAnmicébé
ca unin iscéx cushi unicama ax —nun
sindncésamaira oquin ca atun sinania
—quixun 'unani rabinia. 28Ainsa hu
’undnxa quixuan sindncé unicaman,
—Diosan ’amicéxun ca ain unicaman
nun sindncésamaira oquin sinania
—quixun istdnun ca Nucén Papa Diosan
axa €né néténu ’icé unian fiu 'undnma
isa quixun sinédncé unibu ainan ’inun
caisaxa. 29Uinu ’icé uninbia —’énbi cana
fiu "unédncé ’ai —quixun sindnunma ca

1 CORINTIOS 1, 2

Nucén Papa Diosan €né néténu ’icé
unian sindncéxa fiu 'undnma unicama
ainan ’inun caisaxa. 3°Nucén Papa
Diosan ’imicéx camina ami cataméti
Cristo Jestisbé ’ianan an sindnmicé ’ain.
Usa ’aish camina Cristo Jests cupia, ax
cuééncésabi oquinshimi ’anun Nucén
Papa Diosan iémicé "ain. 31Usa ’ain ca
Nucén Papa Diosan bana cuénéo
quicésabi oquin, “Uinu ’icé unix cara
rabitisa tania ax ca axbi rabiacatima
—Nucén ’Ibu Diosan ’imicéx cana asébi
’ai —quixun sindnquin ashi rabiti ’icén”.

Cristo i curtisocénu bama bana

VEn xucéantu, Nucén Papa Diosan

bana mitsu fiuixuni cuanxun cana
an quirica 'unidncé unicamaxa quicésai
unin cuaisama banan banaquinma mitsu
fiuixuan. 2Mitsubé ’ixun cana bétsi bana
fiuixunti sindnquinma, Jesucristo, unin i
curtisocénu matascé, ashi mitsu
fiuixunti sinan. 3Mitsubé ’éx ’ain ca ’én
nami ’aisama ’iaxa. Mitsiinmi ’én bana
cuaisamasa sinani cana racuéti béréan.
4An fiu 'undncé unian ain sinanénshi
sindnquin bana fiuicésa oquin cana
Jesucristo fiuiquin mitsu fiuixuncéma
’ain. Ama, ain Béru Nunshin Upitan
’aquincéxun cana Nucén Papa Diosan
cushinshi fiuixunquin Jesucristomi
cataménun mitsu sinanamian. 5Unian
ain sinanénbi sindncé banami catamécé
cupima, asérabi ain cushian Nucén Papa
Diosan sinanamicé mitsux 'inun quixun
cana usaquin bana fiuixuan.

Ain Béru Nunshin Upitan sindnmicéxuan
unin Nucén Papa Diosan 'unanmicé fiu
‘unanti bana

6Axa Jesucristomi catamécé unicaman
ain bana quicésabi oquin ’aia cananuna
a unicama uisaira cara ain banacama
quia quixun fiuixunin. Nun banax ca
éné néténu ’icé axa Cristomi

catamécéma unicaman fiuicé bana ama
’icén. 'lanan ca ain ’apucaman fiuicé
bana ama ’icén. Acaman banaxa cushi
’icébi ca xénibuquin unin sinanima.
7Usa bana fiuixunquinma cananuna
Nucén Papa Diosan éné me uniocéma
pan ’ixunbi sinan bana a fiuixunin. A
bana quicésabi oi ca Jesucristo cupi uni
ain ’uchacama téréncé “aish xénibua
’ainbi Nucén Papa Diosnan 'iti ’icén. Usa
’icébi ca bérama Nucén Papa Diosan,
unicaman a bana 'unanun sindnmiama
’icén. Béri cananuna an nu cacésabi
oquin unicaman 'undnun a bana
fiuixunin. 8Ené menu ’icé ’apucaman ca
a bana 'undnma ’icén. A bana 'undnxun
ca Nucén ’'Ibu Jests, Diossaribi cushi, a i
curisocénu matdsmiama ’itsfanxa. °Nun
nu fuicé banax ca Nucén Papa Diosan
bana cuénéosaribi ’icén. A banax ca ésai
quia:

Uinu ’icé uninbi ca iscéma ’icén,
uinu ’icé uninbi ca a fiui quia
cuacéma ’icén, uinu ’icé uninbi ca
ain sinanén sinancéma ’icén,
uisairai cara an a nuibacé uni abé
"aish ’iti ’icé quixun, Nucén Papa
Diosan méniosabi oi.

10Nucén Papa Diosan méniocéxun ca
unin 'unancébétanmabi ain Béru
Nunshin Upitan nu *undnmiaxa. An ca
camabi filucama "unania, Nucén Papa
Diosan sindncé nucamaribi ca 'unania.
11Uinu ’icé uninbi ca bétsi unian
sindncé Nu 'unanima, a uninshi ca an
ain nuitu méu sindncé fiu 'unania.
Usaribi oquin ca unin Nucén Papa
Diosan sindncé fiu 'unanima. Ain Béru
Nunshin Upitéinshi ca Nucén Papa
Diosan sindncé fiu 'unania. 12Nucén
Papa Diosan ca nu axa Jesucristomi
sindncéma unian sinancésaribi oquin
sindnun ’imicéma ’icén. Ama, uisaira
oquin cara an nu ’imiti 'icé quixun nun
‘undnun ca Nucén Papa Diosan ain Béru

Nunshin Upi nubé ’inun nu ’inanxa.
13Nunbi sinancé bana cananuna
unicama fiuixuniman. Nucén Papa
Diosan Béru Nunshin Upitan "amicéxunu
sindncé bana ashi cananuna axa ain
Béru Nunshin Upifiu unicama a
fnuixunin.

14An sindnmicéma uni an ca Nucén
Papa Diosan Béru Nunshin Upitan
sindnmicé Nu 'unanima. A fiucamax ca
an iscéx 'usani ami cuaitisa ’icén. Unin
ca a fiu "unanti ’icén, Nucén Papa
Diosan Béru Nunshin Upitan "unanmicé
xuinshi. 15Usa ’ain ca Nucén Papa
Diosan Béru Nunshin Upitan sinAnmicé
uni an, unin ’acé nucama ’imainun ain
banacama, asérabi cara upi ’icé quixun
’unania. Usa ’ainbi ca uni itsin, a unin
Nucén Papa Diosan Béru Nunshin
Upitan sindnmicéxun ’acé fiu cara
asérabi an sinAnmicéxun ’acé ’icé
quixun 'unanima, Nucén Papa Diosan
Béru Nunshin Upitan sindnmicéma
’ixun. 16Afn bana cuénéo ca quia: “¢Uin
cara Nucén Papa Diosan sinan 'unanx?
¢Uin cara a ’'undnmiti ’ic? An usaquin
’unanti uni ca ’aima ’icén”. Usa ’ainbi
cananuna nun Nucén Papa Diosan Béru
Nunshin Upitan sindnmicéxun Cristonén
sindncésaribi oquin sinanin.

An Nucén Papa Diosan bana uni
fluixuncé uni fiiuicé bana

3 VEn xucéantu, éx mibé ’ixun cana

axa afn Béru Nunshin Upitan
sindnmicéx upiti Nucén Papa Diosmi
catamécé unicama 'undnmicésa oquin
mitsu 'unanmiama ’ain. Ama, an éné
menu ’icé fiuishi sinAnquin éncéma pan
unisa ’icé cana mitsu 'undnmiacén,
bérimi Cristo *unancé ’icé. 2Tud xuratsu
ain titan fiu pain pimiquinma ain xuma
pain amicésa oquin, cana a pain 'undnti
banaishi mitsu 'unanmiacén, Cristonéan
mitsu "'unanmiti fiumi asérabi "unanti-

sama pain ’icé. Béribi camina usabi ’ain.
3Usai ’aish nutsi cuamianani nishanan-
quin camina Cristonanma unin
sindncésa oquinshi sinanin. Usa ’i
camina an Nucén Papa Diosan bana
cuacéma unicamaxa ’icésai 'in. 4Usa
"aish camina rairinéxa —’éx cana
Pablonén "undnmicé ’ai —quimainun
rairinéx —’éx cana Ap6lonén *unanmicé
’ai —quin. Usai qui camina Cristonanma
unin sindncésa oquinshi sinanin.

5¢’Ex Pablo ’aish carana min sinancéx
uisa uni ’ain? {Mitsun sindncéx cara
Apolo uisa uni ’ic? Nucén Papa Diosan
nu sindnmicésabi oquin mitsu bana
fiuixuncéishi cananuna nux ’ain. Nun
ain bana fiuixunia cuati camina Nucén
’Ibu Jesucristomi cataméacén.

6Enéx ca ésa’icén: Unfan fiu béru anu
’apatia ca a me bétsi unin 'umpaxan
chabéia. Usoiabi ca Nucén Papa Diosain-
shi fiu béru comia. Usaribi oquin cana ’én
mitsu Nucén Papa Diosan bana
fiuixunquin undnmiacén. ’En mitsu
unanmicé bana a ca Ap6lonén mitsu
fiuixuntécéancéxa. Usoquinu nu rabétan
fiuixuniabi ca Nucén Papa Diosainshi
Jesucristomi cataménun mitsu sinAnmia-
céxa. 7An fiu béru ’apacé uni 'imainun an
a me 'unpaxan chab6cé uni anbi ca fiu
comima. Nucén Papa Diosan cuni ca
comia. Usaribi oquin ca unin ain bana
fiuixuniabi Nucén Papa Diosanshi uni
Jesucristomi cataméti ainan ’inun ’imia.
8Ainra paian uni bana fiuixuncé uni
asaribi ca anribia uni bana "'undnmitécén-
cé uni ax ’icén. Uisoquin cara ain fiu
mééti "axa istancéxun ca Nucén Papa
Diosan a unicama cupioti ’icén. °Nucén
Papa Dios cuééncésabi oquin cananuna
nucaman mitsu Jesucristomi sinanun ain
bana fiuixuancén, unian fiu béru ’apacésa-
ribi oquin. Usa ’ain ca Nucén Papa Diosan
unian ’apécé fiu bérua comicésaribi oquin
Jesucristomi upiti cataménun mitsu ’imia.

1 CORINTIOS 3

’Imainun ca ésa ’icén: Xubuoquin ca
unin amia cushiti itdcama pain
nitsintancéxun i puruia. Usotancéxun ca
ain mascudncama ’aia. Usoquian ’acéx
ca xubu upf ’ia. Usaribi oquin ca Nucén
Papa Diosan mitsu upi oquin ’acé xubu
achuishisa 'inun 'imia. 1°An xubu ’ati
‘undncé unin ca ita upi pain caistancé
xun nitsinia. Usaribi oquin cana ’én pain
mitsu Jesucristomi cataménun
‘unanmiacén. Usa ’ain ca uni itsian, ami
xubu ’ati nitsincé itdmia unin i purucésa
’itAnun mitsu Cristomi cataménun bana
fluixunquin mitsu 'undnmia. Usa ’ain ca
uicaman cara mitsu 'undnmia an
Jesucristo cuééncésabi oquinshi mitsu
‘undnminux, bétsi bana mitsu Auixunti
rabanan bértiancati ’icén. 11Unian bétsi
bana fiuixuncéxbi ca ’én a fiuiquin
fiuixuncé banaishi cuati Jesucristomi
cataméti uni Nucén Papa Diosnan ’iti
"icén. 12:13 Jesucristonén uni, an uni
bana fiuixuncé, an ca Nucén Papa
Diosan ’aquincéxun ain bana upi oquin
‘undnquin, Jesucristomi catamétia
Nucén Papa Dios cuééncésabi oi ’inun
unicama "undnmiti ’icén. Usa ’ainbi ca
uni rairinén, usaquin 'undnmiquinma
unicama Nucén Papa Dios cuééncésabi
oi ’inun 'undnmima. Usa ’ain ca
utécénquin Jesucristonén uin cara ain
bana upi oquin 'unanmiaxa quixun
isnuxun ’aia. An upi oquin 'unanmicé
unin "'undnmicé unicamax ca upi ’aish
maxax upi ’imainun curi ’imainun uxu
mané tsin néénquinbi picéma usaribi ’iti
’icén. An upi oquinma 'undnmicé unin
’undnmicé unicamax ca i, péi, basi xo
acama néénquin tsin picé usaribi "iti
’icén. 14An a fuiquin bana fiuixuncéxun
cuati ami cataméquian unin Jesucristo
quicésabi oquin ’acé ’ain ca an atu bana
fiuixuncé uni a Nucén Papa Diosan, upi
oquin camina uni '€ iuiquin bana
fiuixuancé quixun caquin cuéénquin upi

oquin cupfioti ’icén. 15Usa ’ainbi ca an
ain bana cuacé unicama asérabi
Jesucristomi cataméquin ax quicésabi
oquin ’ati 'undnmiama cupi, an atu bana
fiuixuncé uni a Nucén Papa Diosan, upi
oquinmi ’én bana uni 'undnmiama ’icé
cana mi cupioima quixun cati ’icén. Usa
’aish ca a uni —fiancabi cana uni
‘undnmiacé —quixun sinani, cupi
bitsimabi iéti ’icén, tsin nééncéxbia uni
iécésaribi.

16/ Mitsun caramina 'unaniman, anua
Nucén Papa Dios ’icé a camina mitsux
’ai quixun? Nucén Papa Diosan Béru
Nunshin Upi ax ca mitsunu ’icén. 17 Ain
Béru Nunshin Upi anu ’icé unicamax ca
Nucén Papa Diosan iscéx upiira ’icén.
Usa uni camina mitsux ’ain. Usa ’ain ca
ui unin cara usa unicama sinanamiquin
bétsi bana fiuixunquin ami manumia, a
Nucén Papa Diosan uisa cara oti 'icé
usoquin ’ati ’icén.

18Uni itsfan mitsu sinanamiti rabanan
camina bértiancati ’ain. Mitsun camina
—’énbi fiu "'unancé cana ’ai —quixun
sindntima ’ain. Usaquin sinanima
camina Jesucristonén sindnmicé ’inux
fiu "'undncéma unisa ’iti ’ain. 1°Abia unin
sindncé bana ax ca Nucén Papa Diosan
iscéx fiancéishi ’icén. Nucén Papa
Diosan bana ain unin cuénéo, ax ca ésai
quia: “Ui unin cara bétsi uni parania, a
uni ca Nucén Papa Diosan ’amicéxun
bétsi uninribi usaribi oquin cupiti 'icén”.
20fisairibi ca afn bana quia: “An fiu
‘undncé unicama anbi sindncé banax ca
fiuuma ’icé quixun ca Nucén 'Ibu Diosan
‘unania”. 21Usa ’ain camina uin cara mi
‘unanmia a unin 'undnmicéxbi rabitima
’ain. Uisa fiu cara ain unicama Nucén
Papa Diosan 'undnmia, a camina
mitsunribi *unanti ’ain. 22’E *imainun
Apolo ’imainun Pedro, nucaman mitsu
fiuixuncé banacama camina camaxunbi
‘unénti ’ain. Nucén Papa Diosan ca éné

344

menu ’icé fiu mitsu ’inania. An ’imicéx
camina éné menu upiti bucuin. An
’imicéx camina bamatancéxbi abé upiti
bucuti ’ain. Béri camina an 'imicéx asabi
’ain, usabi camina ’iti ’ain, xénibua
"ainbi. 2¥’Tanan camina Cristonan ’ain.
Cristo ax ca Nucén Papa Diosnan ’icén.

Usaia an ain bana fiuixunuan
Cristonén caiscé uni ’ia bana

4 IMitsun camina "unénti ’ain, nux
cananuna an ’amicéxun Cristomi
cataménun unicama ain bana fiuixuncéishi
’ain. Usa ’aish cananuna unian 'undnma
’icébi, usai Cristomi cataméti ca uni ainan
’inux iéti ’icé quixuan Nucén Papa Diosan
sinan bana, a uni fiuinun ’imicé ’ain. 2Uinu
’icé unin cara uni fiu mééxunia an ca
—upi oquin ca fiu mééxunia —quixuan an
fiu méémicé unin "'undnun upi oquin fiu
mééti ’icén. Usaribi ca an Nucén Papa
Diosan bana fiuixuncé uni ’iti "icén. 3Usa
’ainbi cana ’én mitstixmi '€ fiui ’émi
manancé bana ’imainun an uni fiui uni
itsimi man&ncéxun cuacé apucaman ’é
"uchocé bana, abi taniman. Uisa uni
carana ’éx ’ai quixun cana ’énbi sinaniman,
Nucén 'Tbu Jesucristonén cuni ca "unania.
#En fiu ’atima ’acé ’én chiquinacéma ca
’aima ’icé quixun ’én sinaniabi ca Nucén
"Ibu Jesucristonén cuni carana asérabi fiu
’aisama ’acéma ’ai quixun "unania. 5Usa
’ain camina Jesucristo utécéncéma pain
’ain, uisa uni cara uni itsi "icé quixun
sinantima ’ain. Utécénxun ca Nucén ’Tbu
Jesucristonén, camabi uni an unéxun fiu
’acécama ’imainun ain nuitu méda sinancé
fiucamaribi, an upi oquin "'unédnun
"unanmiti ’icén. "'Undnmicébétan ca Nucén
Papa Diosan ui unicaman cara ain *ucha
téréncé ’ixun fiu upi axa, a usaribi oquin
—upi oquin camina ’a —quixun caquin
cuéénmiti ’icén.

6’En xucéantu, Apolobé ’éx ’icésaribi-
timi mitsux bétsi bana sinanima Nucén

Papa Dios quicésabi oishi ’inun cana éné
fiucama fuiquin mitsu cain. —An mitsu
‘undnmicé unin 'undnmicésamaira oquin
ca an nu 'unanmicé unin nu 'undnmia
—quixun camina bétsi uni catima ’ain.
7¢Uin cara mitsu rairi, bétsi unicama
“icésamaira oimi upi ’inun ’imiaxa?
Nucén Papa Diosan ’imicéxma camina
upi ’itsianma. Nucén Papa Diosan
’imicéx upi ’ixun ¢{caramina uisa cupi
—’éxbi cana upi ’ai —quixun rabiquin
sinanin?

8Mitsun camina ésaquin sinanin, —nun
cananuna upi oquin Nucén Papa Diosan
Béru Nunshin Upitan "unanmicéxun
camabi fiu 'unanin —quixun. Usa ’aish
camina nun bétsi fiu mitsu "'unanmiti
cuééniman. Mitsun sinani camina
mitstixbi ’apusa ’ain, Jesucristo
utécéncéma ’ainbi. Mitstixmi ’apu "ain
cananuna nuxribi cuééni "apu "itsian.
9Usami mitsux ’ainbi ca ’én sinancéxun
Nucén Papa Diosan nu uni rairi meuira
’imiaxa, ain bana fiuixunun Jesusan caiscé
nux ’icébi. Unfan —'uchanu ’aish ca
bamati "icé —quixun fiuicé unisa
cananuna nux ’ain. Nuxnu usaquin unin
fiuicé ’icé ca unicama ’imainun &ngelca-
manribi ’isia. 19Cristonén cacésabi oquin
’acé cupi mitsun iscéx nux fiuumara
’imainun camina mitsux ain bana 'undncé
’ain. Mitsun sinancéxa nun bana racuéti
banacésa, ’imainun ca mitsun bana cushi
’icén. Usa ’icé nu timaquin nu fiuianan ca
mitsuishi unin nuiia. 1'Bér{ néténbi
cananuna bérama ’idsaribiti ’acéfiuma
’ianan shimanan chupa upifiuma ’ain.
‘Imainun ca unin nu bétsi bétsi oquin
’atimoia. Usa ’aish cananuna anu iti
xubufiumabi ’ain. 12’Atsanxunbi cananuna
nun piti binuxun nun mécénan fiu mééin.
Numia ’atimati banaiabi cananuna nun
Nucén Papa Dios a unicama fiucdxunin.
Nu bétsi bétsi océxunbi cananuna
tanshitin. 13Nu fiui ’atimati banaiabi

cananuna nun abé nuibanainsa tanquin
upi oquinshi *éséin. Unin sindncéx
cananuna nux ’aisama ’icéa unin pucé
chinan usaribi ’ain, bériribi cananuna
unin nu sinancéx usa ’ain.

14Mitstixmi masa nuitunun cana éné
fiucama mitsu cuénéoxuniman. Mitstixmi
’én béchicésa ’icé cana nuibaquin upi ’inun
mitsu ’éséin. 1%’Itsa unin Cristo fiuiquin
mitsu fivixununbi cana ’én pain Jesucristo
mitsu fiuixuancén. ’En fiuixuncéxun cuati
camina ami cataméacén. Usa ’ain cana
’éxéshi mitsun papasa ’ain. 16’En pain
Jesucristonén bana mitsu fiuixunceé ’aish
camina ’éx ’icésaribiti ’iti ’ain.

17Mitstixmi ’€x ’icésaribiti ’inun cana
Timoteo mitsu istdnun xuan. ’En bana
fiuia cuati axribi asérabi Nucén 'Ibu
Jesucristomi catamécé ’aish ca ’én nuibacé
béchicésa ’icén. Mitsunu cuanxun ca uisai
carana ’éx Jesucristomi cataméceé ’aish ’i, a
mitsu fuixunti ’icén. Camabi émanuaxa
timécé axa Jesucristomi catamécé
unicama a cana usai cana ’éx Jesucristomi
cataméti ’i quixun "undnmin. 18Mitsu
rairinéx camina ’éx sapi isna anu cuanti
racuéti quixun sinani cérutin. 19Usaquin
sindncébébi cana Nucén "Tbu Jesucristo
cuééncébeé ’itsama nété ’icébé mitsu isi
cuanti ’ain. Cuanxun cana a unicaman
cara ain cuébitainshi banaquinma asérabi
ax quicésabi oquin ’aia quixun isti ’ain.
20 Axa —'€x cana Nucén Papa Diosnan ’ai
—quicé uni ama, an ain bana quicésabi
oquin ’acé uni ax cuni ca asérabi Nucén
Papa Diosnan ’icén. 21¢’En mitsu fiu cai
cuanti caramina cuéénin? ¢’En fiu
caquinma mitsu nuibaquin upi oquinshi
cai cuanti caramina cuéénin?

Ax ain xanuma ’ainbi xanubé
’icé uni fiuicé bana
’En cana ésoquian chanioia cuan,
micama achtshinéx ismina min
papan xanubé ’in. Usai 'iti ca ’aisama

’icén. An Nucén Papa Diosan bana
’unancéma unixbi ca usai ’ima. 2¢An usa
fiu ’acé uni mitsubé ’ainbi caramina
mitsun —nux cananuna asabi ’ai
—quixun sinanin? Usaquin sinanima
camina mitsux —nux cananuna ’aisama
’ai —quixun sinani rabinti ’ain. Rabinquin
camina a uni mitsubé ’intinma chiquinti
ain. 3’Ex mitsubéma ’ixunbi cana mitsubé
tan ’acésaribi oquin énuxunbi sinanin.
’Exbi anu ’ixun ’acésa oquin cana —a uni
ca ’aisama ’icé —quixun sinanin. 4Usa ’ain
camina ami sindnquin an cushiocéxun
Nucén ’Ibu Jesucristo cuééncésa oquin
’anux timéti ’ain, ’énribi an cushiocéxun,
an ca mitsu ’aquinia quixun sindnxunmai-
nun. 5Timéxun camina a uni fiunshin
’atimanén ’apun uisoquin cara ’ati ’icé
usoquian ’anun énti ’ain. Usaquian ’acéxa
sinanacé ca a uni bamacébi ain béru
fiunshin Nucén 'Tbu Jesusan utécénquin
upi isti ’icén.

6Bétsi bétsi fiu "aisama "aibi camina
mitsux rabinima —nux cananuna asabi "ai
—qui cuéénin. Usai ’iti ca aisama ’icén.
¢Caramina "'unaniman, “anun pan chamiti
fiun ca chamaratsu ’ixunbi xuicéma pain
’icé pancama choia?” Usaribi oquin ca
anu ’icé uni achtshinén "uchaxbi
sinanacéma ’ixun anu ’icé unicama
usaribitia ’inun ’imiti ’icén. 7Usa ’ain
camina an a ’ai "uchati fiu ’acé uni a fiua
"atécénuxunma ashiquin énun sindnmiti
"ain. Bérama judios unicamax carnero imi
atun xécuénu "unanti oquin shiax, bamati
’aishbi iéa, usaribiti cananuna Cristo
bama cupi iéan. Bérama axa iécé
unicaman anun chamiti fiucéfiunma ’acé
pén pia usaribi ’inuxun camina mitsun
Cristonan cupi uisa "uchabi ’atécéntima
’ain. 8Usa ’ixun cananuna nun ’asa oquin
"atimaquin sinanquinma upi oquinshi
sindnan cémeé ’ixun uni pardnquinma,
—nun "ucha téréncé ’aishnu Nucén Papa
Diosnan 'inun ca Cristo bamacéxa

—quixun sinédnti ’ain. Usa ’ixun cananuna
fiu "aisama ’ati sinanima asérabi Cristomi-
shi sinani ax cuééncésabi oishi "iti "ain.

9Mitsu buanminuxun ’én cuénéocé
quirica itsi anu cana ésaquin mitsu cacén,
ainanmabi xanu cuéénbéquincé uni
’imainun xantixmabi uni itsibé ’icé uni
abé niaxma ’inun. 1°Camabi unibé
niaxma ’inun quixun cana mitsu caiman.
Ené néténu ’icé fuishi sindncé unicaman
ca ainanmabi xanu cuééanan, uni itsin fiu
cuééanan, iu mécamanan, Nucén Papa
Diosmi sindnquinma unin ’acé fiu rabia.
Camabi menu ca usa uni ’icén. Usa
unibubé ’iisa tanquinmabi camina uinu
’icé menuabi usa uni isima ’itima ’ain.
11fEsaquinshi cana mitsu caisa tanin. Axa
—’'€x cana Jesucristomi sindncé ’ai
—quibi cémécé unibé camina nitima ’ain.
Jesucristonainsa quiquinbia ainanmabi
xanu cuéénbéquincé uni ’imainun
xantixmabi uni itsibéribi ’icé uni "imainun
bétsi unin fiu cuééncé uni ‘imainun
Nucén Papa Diosmi sindnquinma unin
’acé fiu rabicé uni ‘imainun fiuianancé uni
’imainun paéncé uni ’imainun mécamacé
uni, usa unibubé camina nitima ’ain,
abétanbi camina pitima ’ain. 1213’En cana
axa Jesucristomi sinAncéma unicama
"uchoquin —mix camina ’aisamaira
uchafiu ’ai —quixun catima ’ain. Nucén
Papa Diosan cuni ca atu "uchoti ’icén. Usa
’ainbi camina mitstinbi ax mitsubé
Jesucristomi catamécé ’ixunbia ’atima fiu
’aia unanquin a uni 'uchoti "ain. Usoquin
’aquin camina axa mitsubé ’icé uni ain
"ucha cupi mitsubé ’iaxma ’inun chiquinti
"ain.

Axa Jesucristomi sindncé unixa,
an Nucén Papa Diosan bana
’undncéma ’apumi manantima bana

1Mitsux Jesucristonén uni ’aishbi
mibéa Jesucristomi sindncé unibé
nishanantancéxun camina axa Cristomi

sindncéma ’apumi mananquinma,
mitstinbi an Nucén Papa Diosan bana
cuacé uni rairibétan ménioti ’ain.
2Jesucristo nun ’apu 'inux ucébétan ca
ain unicaman abétan camabi unin uisa
fiu cara ’axa quixun isti ’icén. {Mitsux
Jesucristobé ’apu ’iti ’ixun caramina
unian bér{ ’acé fiu 'undnquin ménfoxun-
tima ’ain? 3Angelnénribi cara fiu upi
’axa quixun cananuna isti ’ain. Angelca-
man cara fiu upi ’axa quixun "unanti
’ixun cananuna asérabi éné néténu ’icé
unin cara nu upi ’aia quixun "unénti
"ain. 4éMitsux Jesucristonén uni ’aishbi
mibéa Jesucristomi sindncé unibé
nishanantancéx caramina axa ami
sindncéma uninu ami manani cuanti
’ain? 5Usai ’itimimi rabinun quixun cana
usaquin mitsu cain. ¢Mitstixbi caramina
usa fiu ménionantima ’ain? 6¢Axa
Jesucristomi catamécé unixa bétsi fiui
ami manani, axa Jesucristomi
sindncéma ’apunu cuanti cara asébi ’ic?
7An mitsubétan Jesucristonén bana
‘undncé unimi mandnbéquinti ax ca
’aisama ’icén. Ami mandnquinmami an
uisa cara mi océxunbi tanshiquin min
fiua mécamatiabi iséshiti ca asabi ’iti
’icén. 8Usai ’iti asabi ’ainbi camina
mitsun uni itsimi 'uchaquin ain fiu
mécamanan bétsi bétsi furibi ’ain,
abétanmi Jesucristonén bana cuacé
unibi camina usoquin ’ain.

9¢Ain néténu abé ’iisa ’aishbi ca an fiu
’aisama ’acé uni ain néténu Nucén Papa
Diosbé ’itima ’icé quixun caramina
‘unaniman? Camina 'unanti ’ain,
ainanmabi xanu cuééncé unicama
‘imainun an Nucén Papa Diosmi
sindnquinma unin ’acé fiu rabicé
unicama ’imainun ain xanuma ’ainbi
bétsi unin xanubé ’icé uni 'imainun
xantxmabi uni itsibé ’icé uni, 19’imai-
nun an fiu mécamacé uni 'imainun an
bétsi unin fiu cuééncé uni, ’imainun axa

fiuianancé uni *imainun paéncé uni
’imainun an uni paranxun ain fiu bicé
uni, acamax ca Nucén Papa Diosan
néténu ’itima ’icén. 11Usa uni camina
mitsu rairinéx ’iacén. ’Ia ’ainbi ca
mitsun fiu ’atima ’acécama téréncé ’ain
mitsun nuitu upi ’icén. Usa ’aish camina
Nucén ’'Ibu Jesucristo cupi, Nucén Papa
Diosan Béru Nunshin Upitan ’imicéx, an
iscéx ainan ’ain.

Nun namia Jesucristonan
’ain ’uchatima bana

12Asérabi ca éné bana quia, “unin ca
ain cuééncésoquin fiu ’ati ’icén”. Usa
’ainbi cana ’éx upi ’iisa tanquin camabi
fiuira ’atima ’ain. Unin ca ain cuééncéso-
quin fu ’ati ’icén. Usa ’ainbi cana unian
fiunshinquin ’acésoquin fiu ’atima
’aisama tanin. 13Esafa uni quicé ax ca
asérabi ’icén: Piisa tanquin nun picé fiu
ax ca nun pucunu atsintancéxun nun
nami cushioia, Nucén Papa Diosan
méniosabi oquin. Usa ’ainbi cananuna
éné menuxunu ’acésa oquin Nucén Papa
Diosan néténu ’ixun usa iucama
sindntécéniman. Usa ’ainbi ca unin usai
’iti sindnquinbi ténéquin ain nami
‘uchotima ’icén, ain xanuma ’ainbi xanu
itsibé ’ianan unix uni itsibé ’iquin.
Unian ainan ’ixun ax cuééncésa
oquinshi sindnun ca Nucén ’Ibu Diosan
camabi uni uniocéxa. *Usoquin nu unio
’ixun ca an Nucén ’Ibu Jests baisquimia-
saribi oquin ain cushinbi nuribi baisqui-
miti 'icén.

15¢Caramina, mitsux camina Jesucris-
tonan ’ai quixun unaniman? ¢’Ex
Jesucristonan ’afshbi carana ’éx ’atima
xanubé asaribi ’inux ’iti ’ain? Uisa
’aishbi cana ’itima ’ain. 16¢{Axa xanu
’atimabé ’icé uni ax ca abé achtshisa
’icé quixun caramina 'unaniman? Nucén
Papa Diosan bana cuénéo quicésabi oi
ca uni xanubé rabé ’aishbi achtshisa

El Nuevo Testamento en Cashibo-Cacataibo del Pert, 3ra ed. ©2008, La Liga Biblica



1 CORINTIOS 6, 7

’icén. 17Usa ’ainbi ca uinu ’icé unix cara
Nucén ’Ibu Jesucristonan ’ic€, an
sindncésaribi oquin sinani abé achtishisa
’icén.

18Usa uni 'imainun usa xanumi
camina 'unanti ’ain. Ain xanu ’aimabi
xanu itsibé ’icé uni ’imainun xantxmabi
uni itsibé ’icé uni an ca abi afn namibi
"uchoquin ’atimamia. Nu rairi ’aisama
’aquinbi ca unin usoquin ain nami
"uchoima. 19¢Afn Béru Nunshin Upi a
Nucén Papa Diosan mitsu 'inancé, ax ca
minu ’icé quixun caramina 'unaniman?
Mitsux camina anu ax ’icé€, a ’ain. Usa
’ain camina miishima ’ain, ax ca min
’Ibu ’icén. 20Nucén Papa Diosan ca
mitsixmi ainainshi ’iti oquin ain
Béchicé bamati oquin méniocéxa. Ainan
’aish camina mitsux cuééncésa oi ’ima
ax cuééncésabi oishi ’iti ’ain. Usa "ixun
camina mitsun nami 'imainun mitsun
sinan upi ’ixun Nucén Papa Dios
cuééncésa oquinshi fu ’ati ’ain. Usaimi
mitsux ’ia isquin ca rairinén —upi ca
Nucén Papa Dios ’icé —quixun "unanti
’icén.

II. CORINTONU ’ICE UNICAMAN
NUCACEXUAN PABLONEN CA (7-16)

Unin cara xanu biti ’icé quixuan
Corintonu ’icé unicaman fiucacéxuan
Pablonén ca

7 IMitstinmi ’€ quirica bémiquin
fiucacé banacama a fiuiquin cana
ésaquin mitsu cain, unin xanu bitima ca
asabi ’icén. 2Usa ’ainbi ca camabi unin
xanu cuéénia. Usa ’ain ca xanu itsi
cuéénti rabanan camabi uni xanunu ’iti
’icén, camabi xantxribi ca bénénu ’iti
’icén. 3Nucén Papa Diosan méniosabi oi
ca uni ain xanubé ’iti ’icén. Usaribiti ca
xanu ain bénébé ’iti ’icén. 4Xanux ca
axéshima ’icén, ax ca ain bénénanribi

’icén. Usaribiti ca uni axéshima ’icén, ax
ca ain xanunanribi ’icén. 5Usa ’ain ca
xanun ain béné ain nami ’aisa tancéxun
timatima ’icén. ’Imainun ca uninribi ain
xanu ain nami ’amitisa tancéxun
timatima ’icén. A rabétaxbi upiti Nucén
Papa Diosbé banatisa tani cananquin
méniotancéx cuni ca énananti ’icén.
Nunshin ’atimanén ’apdan ’atimaquin
sinAnmicéx ténétisama tani 'uchati
rabanan birdnantécénuxbi ca bénétishi
énananti ’icén.

6Unian asérabi xanu binun quixun
cana ’én caiman. Biisa tanquin ca biti
’icén. 7’En sindncéx ca camabi uni
’ésaribi xanufiluma ’iti asabi ’icén. Usa
’ainbi ca Nucén Papa Diosan achtishi
achushi uni, xanuribi, uisai cara ’iti ’icé
quixun ménioia.

8Fsaquin cana mitsu cain, xanufiuma
unin xanu bitima ca asabi ’icén, ’éx
"icésaribiti. 'Imainun ca bénéfiuma xanu
’imainun casunamécé xanu bénutima
asabi ’icén. 2Usa ’ainbi ca xanufiuma ’iti
ténétisama tanquin unin xanu biti ’icén,
xanuxribi ca bénéfiluma ’iti ténétisama
tani bénuti "icén.

10Bénéfiu xanu fiuiquin cana ésaquin
cain, an ca ain béné éntima ’icén. ’En
sinanénbi caquinma cana Nucén ’Ibu
Jesusan sindnmicéxun usaquin cain.
11Afn béné énquinbi ca xanun uni itsi
bitima ’icén. Biisa tanquin ca ain béné
bitécénti ’icén. Usaribi oquin ca unin
ain xanu éntima ’icén.

12fné banaribi fiuiquin cana Nucén
’Ibu Jesusan ’é sinAnmicéma, ’énbi
sindnquin, ésaquin mitsu cain: axa
Jesucristomi catamécé unin ca ain
xantxa Jesucristomi catamécéma "aishbi
abé upi ’ixun €insama tancéxun éntima
’icén. 13Usaribi oquin ca xanuxun ax
Jesucristomi catamécé ’ixun ain béné
Jesucristomi catamécéma ’icébi an
éinsama tancéxun éntima ’icén. 14Usa

’ain ca ain xanu Jestismi catamécé 'ixun
ain bénéribi Jestismi sindnun sindnmiti
’icén. SinAnmianan ca ain tudcamaribi
Jesucristomi sinanun sindnmiti ’icén.
Usaribi oquin ca ain bénén Jestsmi
catamécé ’ixun ain xanuribi Jestismi
sinAnun sindnmianan ain béchicé Nucén
Papa Diosan bana 'unanmiti ’icén.
Usaquinmi ’aquincéx ca mitsun béchicé
cama ax an Nucén Papa Diosan bana
cuacéma unin béchicésa ’itima ’icén.
15Usa ’ainbi ca axa Jestismi catamécéma
unin ain xanu Jestsmi catamécé ’icé
éinsa tanquin énti ’icén. Usaia ’icéxbi ca
ain xanun 'uchama ’icén. Usaribi oquin
ca axa Jesismi catamécéma xanun ain
béné Jestismi catamécé ’icé éinsa
tanquin énti "icén. Usaia ’icéxbi ca ain
bénén 'uchama ’icén. Nucén Papa Dios
ca nuxnu nun xanubé ’atimonani
cuébicanani tsoti cuéénima. 1®Camina
‘unaniman, mix xanu ’ixunmi ami
sindnmisa tancéx cara min béné
Jesucristomi sindnti ’icé quixun. Camina
’unaniman, mix bébu ’ixunmi ami
sindnmisa tancéx cara min xanu
Jesucristomi sindnti ’icé quixun.
17Nucén "Ibu Dios cuééncésabi oi
camina a nétéan an mitsu ainan ’imicé,
usaibi ’iti "ain. Usoquin cana camabi
émanu ’icé axa Jesucristomi catamécé
unicama cain. 18Enéx ca ésa ’icén.
Mitsux judios uni ’icé Nucén Papa
Diosan Jestismi cataménun sinanmicéx
camina mitsux judios unicama ’icésari-
biti ’unénti océ ’aish usabi ’iti ’ain.
Usaribiti mitsux judiosma uni ’aish
Jestismi cataméti ami sinantancéx
camina judios uni ’icésaribiti "inux
unanti oracatima ’ain. 1’Unénti oracacé
’janan 'unanti oracacéma ’ixunbia ain
bana quicésabi oquin ’aia cuni ca Nucén
Papa Diosan uni upfi isia. 20Uisai cara
Nucén Papa Diosan ainan ’inun
’imicéma pain ’aish ’iaxa, usaibi ca

ainan ’aish uni ’iti ’icén. 2!Mixmi an uni
fiu mééxuncé uni ’icé Nucén Papa
Diosan ainan ’imicéxun camina
bénéquinma min ’acésabi oquin an mi
fiu méémiceé uni Hu mééxunti ’ain. Usa
’ainbi camina an mi ’aisa tanquin
chiquincéx anuax cuanti ’ain. 22Uni an
uni fiu méémicé uninan ’ixun ca ain ’ibu
cuééncésabi oquin ’aia. Usa ’aishbi ca
Nucén ’Ibu Jesucristonén ainan 'inun
’imicé ’ixun a unin an fiu méémicé uni
fiu mééxunibi, Nucén 'Ibu Jesucristomi
cataméceé ’ixun upi oquin ’acé ’aish, abi
"axuncésa ’ia. Usaribi oquin ca uni an
uni fiu mééxuncéma a Nucén Papa
Diosan ainan ’inun Cristomi sindnmicé
’ixun, ax ain bamati nété
sénéntamainun Cristonén uni ’ixun ax
cuééncésabi oquinshi ’aia. 23Mitstixmi
ainainshi ’iti oquin ca Nucén Papa
Diosan ain Béchicébi camabi uni cupi
bamati oquin méniocéxa. Usa ’ain
camina uinu ’icé uninbia Jesucristo
cuééncésoquinma ax cuééncésoquinshi
’acé ’itima ’ain. 24’En xucéantu, cana
mitsu catécénin, uisai caramina Nucén
Papa Diosan Jesucristomi sindnmicéma
pan ’aish ’ia, usabii camina ’iti ’ain,
Nucén Papa Dios cuééncésabi oi.
25Nucén ’Tbu Jesusan sindnmicéma
’éxbi cana, bénéfiuma xanu ’imainun
xanufiuma uni Auiquinmi mitsun '€
fiucacé a nui ésai quin, Nucén 'Tbu
Jesusan ain bana unicama ax cuééncé
sabi oquin fiuixunti ’imicé ’aish. 26 Axa
ami catamécéma unicaman ca axa
Jesucristomi catamécé unicama ami
nishquin bétsi bétsi oia. Usaquian "acéx
cananuna upitax bucuiman. Usa ’ain ca
’én sindncéx, xanufluma uni ax usabi ’iti
’icén, bénéfuma xanu axribi ca usabi ’iti
’icén. 27Xanuifiu ’ixun camina a énti
sindntima ’ain. Xanufiuma ’ixun camina
xanu biti sindntima ’ain. 28Unin xanu
biti, ax ca 'uchama ’icén. Usaribiti ca

xanu bénuti ax 'uchama ’icén. Usa ’ainbi
ca an xanu bicé uni ’imainun axa
bénucé xanu, ax an Nucén Papa Diosan
bana cuacéma unicaman ’atimocéx
’aisamaira témeérati ’icén, an xanu
bicéma uni ’imainun bénucéma xanu
’icésamaira oi.

29Fn xucéantu, ésaquin cana mitsu
caisa tanin, xénibuirai cananuna tsétima
’ain. Usa ’ain ca uni xanufu ’aishbi
xanuflumasa ’iti ’icén. 30Axa rarumacé
uni an ca ain rarumatishi sindntima
’icén. Axa bétsi unicamabé timéax
cuééncé unicamax ca axa cuééncéma
unicamasaribi ’iti ’icén. An nu bicé uni
axribi ca fiufiu ’aishbi fiufiumasa ’iti
’icén. 31Ené néténuanu iscé fiu énéx ca
cénutia. Usa ’ain ca éné néténuxuan an
fiu bicé uni ax fiu bicéma unisa ’iti ’icén.

32Mitstixmi éné néténu ’icé fiu
’aisamaira oquin sinani masd nuituti
bénéti cana cuééniman. Xanufiuma unin
ca Nucén ’Ibu Jests cuééncésa oquinshi
’ati sinania, axa cuééntanun. 33Usa
’ainbi ca xanuflu uni an éné néténu ’icé
flufu ’iti sinania, ain xanu cuééntanun.
34Usaribi oquin ca bénéhuma xanun
Nucén Papa Diosan iscéxun fu upishi
’ati sindnan ain sinan upi ’ixun Nucén
"Ibu Jests cuééncésa oquinshi ’ati
sinania, ax cuééntanun. Usa ’ainbi ca
bénéfiu xanu an éné néténu ’icé nuishi
sinania, ain béné cuééntanun.

35Mitsu éné néténu ’icé fiucama
’aisamaira sindnxma ’inun caquin cana
mitsu masa nuitumitisama tanin.
Mitstixmi chudmarua ’iti cupishi cana
usaquin mitsu can, mitsixmi bétsi fiumi
sinanima Nucén ’Ibu Jests cuééncésabi
oishi ’i cuéénun.

36Usa ’ainbi ca unin ain béchicé xanu,
ain bénuti sénéncébétan, ’iisa tania
bénumiti ’icén. Ax ca 'uchama ’icén.
Usaia ’iti ca asabi ’icén. 37Usa ’ainbi ca
uni itsin upi oquin sindnxun, ain

béchicé xanu bénumisama tanquin
axribia bénutisama tania, a bénumitima
’icén. Usaia ’iti ca asabi ’icén. 38Usa ’ain
ca unin ain béchicé bénumiti asabi ’icén.
’Imainun ca unian ain béchicé bénumi-
tima ax asabiira ’icén.

39Bénéfiu xanu an ca usai uni ’iti
quicésabi oquin, bamacéma ’icé ain
béné éntima ’icén. Ain béné bamacébé
cuni ca ’iisa tani bénuti ’icén, Nucén
"Ibu Jestis cuééncébé. 40Usa ’ainbi ca ’én
sindncéx bénénu ’aish ’icésamairai
bénénuma ’aish chuamarua tani cuéénti
icén. ’En sinancéxun ca Nucén Papa
Diosan Béru Nunshin Upitan usaquin ’é
sindnmiaxa.

Unin ’acé fiu rabiquin fiuina ’acé piti
fiuiquian Pablonén ca bana
8 1Unian uninbi ’acé fiu rabiquin
’aracacé fiuina ’acé a namix cara

piisa ’icé quixunmi ’é fiucacé bana, a
fluiquin cana ésaquin mitsu cain. ’En
’unancésaribi oquin camina mitsun
asérabi 'unan, Nucén Papa Dioséshi dios
’ain ca unin ’acé niu rabiquin Nuina récé
a nami ax bétsi namisaribi ’aish piti
’icén. Usaquin sinani ca uni rairi ainra
isa fiu 'undnxa quixun sinani, a nami pi,
bétsibé céruanénia. Usa ’ainbi ca
rairinéx, a namix ca bétsi namisaribi
"aish piti ’icé quixun 'undnxunbi an
picéma unicama nuibaquin "'uchami-
sama tanquin piima, Jesucristonén
sindnsaribi 'ixun. 2An —’én cana fiu
’unan —quixun sinancé uni an nu
‘undnxunbi ca asérabi uisai ’iti cara
quixun upi oquin 'undnima. 3Usa ’ainbi
ca axa asérabi ami sindncé uni a Nucén
Papa Diosan ainan ’icé 'unania.

4Uninbi ’acé fiu rabiquin fiuina récé
ain nami piti cara asébi ’icé quixunmi ’é
fiucacé bana a nuiquin cana ésaquin
mitsu cain. Cananuna 'unan, unin ’acé
fiu ax ca fiuishi uniocé ’aish asérabi

diosma ’icén. Nucén Papa Dios ax ca
achushi ’icén, bétsi dios ca ’aima ’icén.
SRairi unin ca sinania, ’aisamaira ca
dios ’icé quixun. Usa ’aish ca nainu ’icé
’imainun menu ’icéribi ’icén. Ax ca dios
’icé quianan ax ca nun ’ibu ’icé quiax
quia. Usaquian sinancébétanbi
cananuna nun ’unanin, achushi ca
Nucén Papa Dios ’icén. An ca camabi fiu
uniocéxa. Ainan ’inun ca nuribi
uniocéxa. 'Imainun ca Nucén 'Ibu
achtshi, Jesucristo, ashi ’icén. An ca ain
Papabétan camabi fiu unionan nuribi
uniocéxa.

7Usa ’ainbi ca axa Jestismi catamécé
uni rafrinén —unian rabinuxun ’acé fiu
ax ca fuishi ’aish anu nun rabiti dios,
ama ’icé —quixun upi oquin 'unanima.
’Unanquinma ca usabi oquin unin ’acé
fiu rabicé ’ixun, Jesucristomi
cataméquinbi a hu rabiquin fuina réxun
ain nami piia. Piquinbi ca —unian a fiu
rabiquin récé nuina nami pi sapi cana
ucha —quixun sinania. 8Nucén Papa
Diosan iscéx ca an fiu picéma uni
"icésaribi an fiu picé uni ’icén. Usa ’ain
cananuna nun fiu picé cupi ’ianan nun
fiu picéma cupi Nucén Papa Diosan
iscéx upi ’ima. 9’Aisa tanquin camina
uni itsin usa fiu rabiquin fiuina ’acé ain
nami piti ’ain. Usa ’ainbi camina an upi
oquin —a fiux ca unin ’acé ’aish fiuishi
’icé —quixun 'unancéma uni a "uchamiti
rabanan sindnti ’ain, —cana pitima ’ai
—quixun. 1°Enéx ca ésa ’icén. Min a
rabinuxun unin uniocé fiu a rabiquinma
camina —a rabiquian unin récé fiuina
nami a piibi cana Nucén Papa Diosmi
’uchaima —quixun sindnquin, anuxun a
fiu rabiti xubunuxun a nami piti ’ain.
Usa ’ainbi ca minmi a nami piia iscé
cupi an —unin uniocé fiux ca fiuishi "icé
—quixun upi oquin 'unancéma uni, an a
fiu rabiquin a nami piti ’icén. 1'Min a
nami piquin camina, minun rabanan

"icésaribitia anun rabananribi Cristo
bama uni, a 'uchamin. 12Usaquin piquin
camina axa mibé Jestismi sinancé uni,
an —unin uniocé fiu ax uninbi ’acé ’aish
cushifiluma ’ain ca a rabiquin unin ’acé
fiuina namix bétsi namisaribi ’icé
—quixun 'undncéma ’ixunbi anribi
pinun sindnmin. Sindnmi ami "uchai
camina Cristomiribi "uchain. 13Usaquin
’én a nami piquin axa Jestismi sindncé
uni itsi 'uchamiti rabanan cana xénibua
’ainbi unin ’acé nu rabiquin pitia ’acé fiu
a pitima ’ain.

An Jesucristomi cataménun uni bana
fluixunceé uni ca cupi biti ’icé quicé bana

9 INucén 'Ibu Jesusan ain bana uni
fiuixunti caisa cana ’éx ’ain. An
caiscé unicaman ’acésaribi oquin cana
*énribi Nucén ’Ibu Jests isacén. ’En ain
bana fiuixuncé cupi camina mitstxribi
ami catamétin. Usa ’ain camina
mitstinbi 'unanti ’ain, ’éx cana asérabi a
usaquin ’andan Nucén Papa Diosan
cafsa ’ain. 2—Jesucristonén ain bana uni
fiuixunun ’imicéma ca Pablo ’icé
—quixuan uni itsin sinancébétanbi
camina mitsun —an ’imicé ca —quixun
*unanti ’ain. ’En afn bana fiuixunia cuati
camina mitsux Nucén 'Ibu Jestismi
catamétin. Usa ’ain camina asérabi
’undnti ’ain, an ca ’é ain bana fiuixunun
xuaxa quixun.

3An ’€ fiuicé unicama cana ésaquin
cain: 4—An ’én bana fuixuncéxun cuacé
unicaman ’€ piti 'indncéxun ’én biti ca
asabi 'icén. A Jesusan ain bana
fiuixunun caiscé uni rairi ’imainun
Nucén ’Ibu Jesusan xucéantu ’imainun
Pedro, acaman ain xanu abé cuanun
buancésaribi oquin cana ’énribi ’aisa
tanquin xanu buanti ’ain. ¢¢Axa mitsubé
’icé uni rairinén ’acésaribi oquin ’énribi
Bernabébétan ’én mécénan nu
mééquinma, Nucén Papa Diosan

banaishi fiuixunti cara asabima ’itsfanx?
Ca asébi ’itsianxa. 7Suntarunén ca anbi
ain fiu maruima, ’apun cuni ca a ’inania.
Usaribi oquin ca an fiu apacé unin an
’apacé fiuxa tuaia, ain bimi bixun piia.
Usaribi oquin ca an vaca bértiancé unin
vaca xuma bixun xéaia. 8’Enbi ’én
sinanén sindncéma ca éné bana ’icén.
Moisésnén cuénéo banaribi ca usai quia.
9Moisésnén cuénéo bana ca ésai quia:
“Trigo bimima réucubutia piia quixun
camina vaca béné cuétanitima ’ain”.
Axa téécé cupia an piti ca asabi ’icén.
Vaca bénéxéshi ca usai ’iti quixun ca
Nucén Papa Diosan Moisés éné bana
cuénéomiama ’icén. 1°Numiribi
sindnquin ca usaquin Moisés cuénéo-
miacéxa. Unin ca fiu béru ’apanuxun me
ménioia. Ménioquin ca —'apacéx
canitancéxuan fiu bérun tuaia cana ain
bimi biti ’ai —quixun sinania. Usaribi
oquin ca unin trigo bimi biquin, —éné
bimi cana pinuxun ’ai —quixun sinania.
1Nun mitstixmi Jestismi cataménun
Nucén Papa Diosan bana fiuixuncé
xunmi mitsun nun piti iu nu ’inanti ca
asabi ’icén. 12Nun cananuna bétsi unin
’acésamaira oquin mitsu 'undnmian. Usa
’ain ca bétsi unimi 'inancésamaira oquin
mitsun nu fiu ’'indnti asabi ’itsianxa.

Usa ’ainbi cananuna a fiubi mitsunua
bicéma ’ain. Mitsun nun Jesucristo
fiuicé bana cuaisama tanti rabanan
cananuna Nufiuma ’ixunbi mitsu fiu
flucacéma ’ain. 13Camina 'unanin,
Nucén Papa Diosan méniosabi oquin ca
anuxun a rabiti xubunuxun an fiu "acé
unicama ’imainun sacerdotecamanribi
Nucén Papa Dios rabiquin ’acé fiuina
ain nami pana piia. 1#Usaribi oquin ca
Nucén ’Ibu Jesusan méniocéxa, an a
fiuiquin ain bana uni fiuixuncé unicama
a ca an ain bana cuacé unicaman antian
ain fiu biti ’inanti ’icén. 15Usa ’ainbi
cana ’én Jesusan bana unicama fiuixun-

quinbi afiu fiubi bicéma ’ain. Bériribi
cana ’émi fiu ’indnun quixun éné quirica
mitsu budnmiman. Bana fuixuncé cupi
cana afiu nubi bicéma ’ai quixun ’én
mitsu cacé, a bana cémé ’iti cana
cuééniman. ’Acéfiuma ’aish ’éx bamacé
bébi ca a bana céméma ’iti ’icén.

16’En Jesusan bana unicama fiuixuncé
cupi cana rabiacatima ’ain. iAin bana
fiuixunun Jesucristonén ’é cacé ’ixunbi
an cacésa oquin ’acéma ’aish carana
uisai ’icé ’itsian! 17Nucén Papa Diosan
ca Jesucristo cupia unicama ainan ’inun
iémiti ’icé quicé bana, a ’éxbi cuéénquin
fiuixuncé ’ixun cana cupi biti sinantsian.
’Ixunbi cana ’énbi sindncéma, an ’é a
bana fiuixunun ’€ cacé cupi, an cacésabi
oquinshi ’ati ’ain. 18En cupi biti asabi
’ainbi cana cupi biquinma unicama
Jesucristo fiuicé bana Auixunin. Nuixuni
cana curiqui bitsi cuééncésamaira oi
mitsinmi ’é cupioquinmashi a bana
cuati cupi cuéénin.

19°fa unin fiu méémicéma, ’aishbi
Nucén Papa Dios cuééncésabi oishi
’iquin cana an camabi uni fiu mééxuncé
unisa ’ixun, Cristomi cataménun
unicama ain bana fiuixunin. 20Judios
unicamabé ’aish cana atu Jesucristomi
sindnmisa tani judio uni ’icésai ’in. Usaia
judios unicama ’inun Moisésnén cuénéo
bana quicésabi oi ’icé cupima Nucén
Papa Diosmi catamécé cupishi cana iéti
’ai quixun 'undnquinbi cana an usai
judios unicama iti Moisésnén cuénéo
bana cuacé unicama Jesucristomi
sindnmisa tanquin a bana quicésaribi
oquin ’ain. 21Usa ’ainbi cana judiosma
uni, an Moisésnén cuénéo bana
‘unancéma, acamabé ’ixun Jesucristomi
sindnun 'undnmiti cupi atux ’icésaribiti
’inux, usaia judios unicama ’inun
Moisésnén cuénéo bana manucésa ’ian.
Usai ’ibi cana Jesucristonan "aish Nucén
Papa Diosan bana quicésabi oi ’in.

22 Jesucristomi catamécé ’ixunbi upi
oquin ami cataméti 'unancéma unicama
Jesucristomi upiti cataménun quixun
cana atun sinancé fiu timaquinma bana
fiuixunin. Camabi uni cana uisai cara
atux ’ia usairibi iquin, Cristomi upiti
cataménun ’aquinin. 23Jesucristomi
catamétia Nucén Papa Diosan ainan
’inun iéminun cana unicama bana
fiuixunin, Jesucristomi catamécébé
atubé cuéénuxun.

24Camina ’unanin, cuai ca uni uix
pain cara bébati ’icé isnux, caméaxbi
abatia. Caméxbi abacébétanbi ca ax
paian bébacé ainshi fiu bitsia. Usaribi-
quin camina Jesucristobé tséti sinani
cuéénquin ax quicésabi oquinshi ’ati
’ain. 25Uni axa cuaiticama ax ca ain
nami cushi ’inux bachuaquin tania. Ain
namia cushi ’iti cupfi ca fiu ’atima ’aima.
Usai ’itancéx abati ax pain bébaquin ca
fiu bitsia. Usai ’iquian bicéxbi ca a fiu
chéqui ’atimatia. Usa ’ainbi cananuna
nux Jests cuééncésabi oi ’inux camabi
nétén upi ’iti ’ain. Usai ’itancéx
cananuna an ’imicéx asaribi upi ’aish
uinsaranbi nététimoi abé tséti ’ain.
26 Amanu amanu sindnquinma cana
Jesucristo cuééncésabi oquin upi oquin
"ati sinanin. Béxufiu unixa abati amo
amotan cuancésari cana ’iisama tanin,
’imainun cana unia sufiubé mééanan-
césa ’iisama tanin. 27’En Nucén Papa
Diosan bana unicama fiuixuncé ’ixunbi
ax cuééncésabi oi ’ima ’éxbi cémeéia ca
an ain bana fiuiaxma ’inun ’é cati ’icén.
Usaquian € cati rabanan cana ’én nami
fiu "atima ’ati cuééncébétanbi aima
Jesucristo cuééncésabi ofshi 'in.

Unian a rabinuxun uniocé
fiu rabitima bana
1 O VEn xucéantu, énémi mitsun
‘unanun cana mitsu cain:
—Nucén raracamaxa Egiptonuax cuania

ca Egiptonu ’icé suntdrucaman ’atin
rabanan Nucén Papa Diosan nété cuin
béararamiacéxa. Usaquiani ca Nucén
Papa Diosan partinpapa téarabéoquin
afn nébétsi ésquimiquin me racincébé
anun 'ucé manan sicaracéacéxa.
2Usaquin nété cuinan béararacé ’aish
partnpapa sicaracétancéx ca nucén
raracamax Nucén Papa Diosmi cataméti
Moisésbé upi ’aish an buancéx abé
cuancéxa. 3Cuanquin ca camaxunbi
Nucén Papa Diosan 'inéncé piti piacéxa.
An ’inadncé 'unpéaxribi ca camaxunbi
xéacéxa, xaxtinpapanuaxa shaquibutia.
4Xaxunuaxa chiquicé "unpaxsaribi ’ixun
ca Cristonén abé cuanquin atu
cushiocéxa. Usa ’ain ca anuaxa "unpax
chiquicé xaxusa Cristo ’iacéxa. 5Usa
’ainbi ca ax quicésa oquian ’aiama
oquin, usafa atux ’iti cuéénquinma
Nucén Papa Diosan anu uni ’icéma
menuxun 'itsamashi bératamainun ain
patsan céfitimiacéxa.

6Nun atun fiu ’aisama ’ati cuééansaribi
oquin cuéénuxunma, nun a 'unanti oi ca
usai ’iacéxa. 7A unicama rairinéan
’dsaribi oquin camina unin ’acé fu
rabitima ’ain. Atu fuiquin ca Moisésnén
ésaquin cuénéocéxa: “Ain paé bata
xéanan pi bucubutancéx cuééni ca
ransacéxa”. 8Usai ’ianan ca a unicama
rairinéx ain xanuma xanu itsibé ’i
*uchatancéx achiishi nétéinshi ’itsaira
veintitrés mil uni bamacéxa. A unicama
rairinéxa ain xanuma xanu itsibé
’idsaribiti cananuna ’itima ’ain. °Atnbi
—Nucén Papa Diosan sapi ca nu
"atimotima ’icé —quixun sindnquin fiu
’aisama ’atancéxbi ca runun picéx a
unicama bamacéxa. A unicamaxa Nucén
Papa Diosmi 'uchasaribi oi cananuna
usaquinribi sinani Nucén ’Ibu Jestismi
’uchatima ’ain. 1°Usaribitia a unicama
rairinéx a fui ’atimati banaia ca Nucén
Papa Diosan céntimiacéxa. A unicama

’iasaribiti cananuna Nucén Papa Dios
fiui ’atimati banatima ’ain.

11Nucén raracama usai ’ia, anu nun
Jesucristomi cataméti ainan 'ixun
‘undnun ca Nucén Papa Diosan Moisés
cuénéomiacéxa. 12Nux cananuna usai
’itima ’ai quixun sinanibi camina
béridinraoracati ’ain, usai atu mina ’in.
13Nu ’atima "ati sindnquinbi camina
unénti ’ain, mitstiinshima uni itsinribi
ca usaribi oquin sinani téméraia quixun.
Usa ’ainbi ca Nucén Papa Diosan, ax
quicésabi oquin mitsu ’aquinquin,
fiunshin ’atimanén mitsu "aisamaira
oquin tanun énima. An ca ami
cataméquinmi min fiu ’atima ’ati
sindncé énun mitsu cushioquin, uisaxun
caramina énti ’ai quixun mitsu sinanmiti
"icén.

14’En nuibacé xucéantu, uninbi ’acé fiu
a camina ami 'unénquin rabitima ’ain.
15Mitstxmi sindnfiu uni ’icé cana
usaquin mitsu cain. Usa ’ixun camina
’én mitsu cacéxun cuaquin éné banax ca
asérabi ’icé quixun 'unanti ’ain.
16Timéxun cananuna, Jesucristo ca nun
"ucha cupi ain imi ’apati i curtisocénuax
bamacéxa quixun sinanquin —asabi ca
—quixun Nucén Papa Dios cain.
Catancéxun cananuna mané xanpanua
bimi baca xéaquin —Cristo ain imi
’apati bama cupi cananuna nun 'ucha
téréncé ’ai —quixun sinanin. Panribi
téaxun tucatancéx méticanantancéxun
piquin cananuna camaxunbi —Cristo ca
nun "ucha cupi i curisocénuax
bamacéxa —quixun sinanin. 17’Itsa uni
’ixunbi cananuna camaxunbi a pan
piquin, —nux cananuna camaxbi
Cristonan ’aish achtshisa ’ai —quixun
sinanin.

18Camina "unanin, an a rabiquin fiuina
’acé Israel unicaman ca Nucén Papa
Dios rabia. 'Imainun ca an a fiuina nami
picé unicamanribi Nucén Papa Dios

rabia. 19Usaquin caquin cana unfan a
rabinuxun uniocé fiu ax ca cushi ’icé
quixun mitsu caiman. 'Imainun ca a
rabiquian ’acé fiuina nami axribi bétsi
namisama ’icé quixun cana mitsu
caiman. 20Esaquin cana mitsu cain,
judiosma unibunéx Nucén Papa Diosmi
sindncéma ’ixun fiuina ’axun unin ’acé
fiu rabiquin ca Nucén Papa Dios
rabiquinma fiunshin ’atima rabia.
Usaribiquin fiunshin ’atima rabimi
mitsux ain uni ’iti cana cuééniman.
21Nucén ’Ibu Jesucristo ca nun "ucha
cupi bamacéxa quixun sindnquin uvas
bimi ain baca ’acé ’ixun camina uni
itsibétan fiunshin ’atima rabiquin xéati
fiu xéatima ’ain. Nucén "Ibu Jesucristo
sindnquin uvas bimi ain baca ’anan pan
picé ’ixun camina nunshin ’atima
sindnquin a rabiquin ’ati fiu pitima ’ain.
22Nucén ’Ibu Jests nishmiquin camina
fiunshin ’atima rabitima ’ain. Nuxnu
cushima ’imainun ca axira nubé
sénénmaira ’aish cushi ’icén.

Ainanshia ’inun ’aquinma bétsi uniribi
sindnquin unin fiu ’ati bana

23finé banax ca asérabi ’icén, “Unin ca
ain cuééncésa oquin fiu ’ati ’icén”. Usa
’ainbi cananuna nux asabi ’iisa tanquin
camabi fiuira ’atima ’ain. Asérabi ca
“unin ain cuééncésa oquin nu ’ati 'icé”
’ainbi cananuna nux Jesusan bana
quicésabi oi ’iisa tanquin camabi fiuira
’atima ’ain. 24Axa Jestismi sinancé unin
ca ’énanshi ca quixun sinanquin fiu
’atima ’icén. Bétsi uniribia upi ’inun
’aquinti sindnxun ca fiu ’ati ’icén.

25:26\Mlecama 'imainun menu ’icé iucama
ax ca Nucén "Tbu Diosan unio ’aish ainan
’icén. Usa ’ain camina anuxun nami maruti
anu ’icé nami maruxun piishiti ’ain. Uinua
bécé cara quixun camina fiucitima ’ain.
—A pi sapi cana ’aisama ’iti ’ai —quixun
camina sindntima ’ain.

27 Axa Jesucristomi catamécéma unian
abétanmi pi cuanun quixun cacéx camina
cuainsa tani cuanti ’ain. Cuanxun camina
—uinua bécé cara a nami ’icé —quixun
fiucAquinma piishiti ’ain. —A nami pi sapi
cana ’aisama ’iti ’ai —quixun camina
sindntima "ain. 28Mitsun piti "ainbia uni
itsin mitsu —€né namix ca unin ’acé fu
rabiquin piti ’acé ’icé —quixun mitsu
cacéxun cuni camina pitima ’ain. An mitsu
cacé uni an Jesucristomi catamécé "ixunbi,
camabi nami ca bétsi namisaribi ’icé
quixun upi oquin "unancéma ’ixun, —ené
nami pi cana Nucén Papa Diosmi *uchain
—quixun sindncé ’ain camina a nami
pitima ’ain. 29—A piti ca asébi ’icé
—quixun mitsun sinancébétanbi an mi
cacé unin —usa fiu én piti ca 'ucha ’icé
—quixun sindncébétan camina pitima ’ain.

Sapi camina ’€ fiucati ’ain, uisacasquin
carana uni itsfan, éné nami piti ca 'ucha
’icé quixun sindncé cupi ’én pitima ’ai
quixun. 3°¢Nucén Papa Dios —asébi ca
—quixun caxun ’én piabi cara unin
"uchoquin, —Nucén Papa Diosmi
’uchaquin camina pia —quixun '€ cati ’ic?
31Engx ca ésa “icén. Nu piquin, fiu xéaquin,
afiu fiu caramina ’ai, usa fiu ’aquin camina
Nucén Papa Dios cuéénun a sindnquin "ati
’ain. 32Usoquin camina uinu ’icé unibi,
judios uni ’imainun judiosma uniribi,
’imainun axa Jesucristomi cataméceé
unicamaribi, Nucén Papa Diosmi "uchati
sindnmitima "ain. 33’Enribi cana camabi
unfxa ’én ’aia isi cuéénun fiu ain. ’En
cuééncé nu 'atishi sindnxun cana fiu
’aiman. Jesucristomi catamétfa iénun
camabi uni "aquinti sindnxun cana fiu ’ain.
1 1 V'Ex Cristo ’idsaribiti *icésaribiti

camina mitstxribi ’iti "ain.
Axa Jesucristomi catamécé unicama
timécébé usai xanucama ’iti bana

2’En xucéantu, mitsun ’é manuquinma
camina ’én mitsu fiuixuncé bana

1 CORINTIOS 10, 11

quicésabi oquin ’ain. Usaimi ’ia cuaquin
cana —asabi ca —quixun mitsu cain.
3Ené banaribi cana mitstinmi "unnun
ésaquin mitsu cain, Cristonén ain Papan
bana cuacésaribi oquin ca camabi unin
Cristonén bana cuati ’icén. Usaribi
oquin ca camabi xanun ain bénén bana
cuati ’icén. 4Axa Jesucristomi catamécé
unicama timécébétan ca nucé béné unin
Nucén Papa Diosbé banaquin ain
mafuti mafiutima ’icén. Usaribi oquin
ca Nucén Papa Diosan sindnmicé bana
uni Auixunquin ain mafuti manutima
’icén. Usoquian unin ain mafiuti
mafiucéx ca ’aisama ’iti ’icén. 5Usa ’ainbi
ca xanux abé bananan Nucén Papa
Diosan sindnmicé bana fiuixuni mapticé
’iti ’icén. Usaia ’icéxma ca ’aisama ’aish
maxclcé xanusa 'ia. ®Axa maputisama
tancé xanu ax ca maxcucé ’iti icén. Usa
’aish ca maxcuatimi rabianan, marunusa
"aish rabintisama tani mapti ’icén.
7Nucén Papa Diosan ca asaribi ’itdnun
uni uniocéxa. Usa ’ain ca Nucén Papa
Diosan asaribi ’inun unio ’aish uni
mapttima ’icén. Usa ’ainbi ca Nucén
Papa Diosan an uni ’aquinti oquin xanu
uniocéxa. 8Nucén Papa Diosan ca xanun
putu bixun uni unioma ’icén. Usaquin
’aquinma ca nucé béné unin putu bixun
xanu uniocéxa. *Xanunan ’iti oquin ca
Nucén Papa Diosan bébu unioma ’icén.
Bébunan ’iti oquin ca xanu Nucén Papa
Diosan uniocéxa. 19’En uni ’aquinquin
ax quicésabi oquin ’anun ca Nucén Papa
Diosan ’é uniocéxa quixun sinani ca
xanux maptcé ’iti ’icén, angelcaman —a
upi sindnfiu ca —quixun isnun. 11Usa
"ainbi ca axa Jesucristomi catamécé
unicaman ésaquin ’unénti ’icén, bébu
uni ashi ’ixunbi ca camabi fiu ain
cuééncésa oquin ’atima ’icén. Usaribi-
quin ca xanun ashi ’ixunbi camabi fiu
ain cuééncésa oquin ’atima ’icén.
12Bérama ca Nucén Papa Diosan xanu

unioquin unin putu bixun uniocéxa. Usa
’ainbi ca Nucén Papa Diosan méniosabi
oquin xandinshi uni tuaia.

13Mitstinbi camina upi oquin
sindnquin 'unanti ’ain, Nucén Papa
Diosbé banaia xanu mapttima cara
asabi ’icé quixun. *Cananuna 'unan, uni
ain bu chaxcéira "aish ca rabin iti ’icén.
15Usa ’ainbi ca usabiiti oi unia ’aish
xanux ain bu chaxcé ’icén. Usabi anun
mapiti oquin ca Nucén Papa Diosan
meéniocéxa. Usa ’aish ca xanunanéx upi
’icén. 16Axa éné bana cuati cuébicanén-
cé unicama cana cain, usai ca xanu ’iti
’icé quixun cananuna camabi uni cain.
Axa Jesucristomi catamécé unicama
timécécamanribi ca —usai ca iti ’icé
—quixun sinania.

Pan pianan uvas baca ’aquin Jesucristo
asérabi sindnquin ’ati bana

17,18 fisaquian mitsu fiuicania cana
cuan, mitsux isamina Jesucristo
sindnquin pan pianan bimi baca ’anux
timéaxbi camaxbi nuibananima bétsibé
bétsibé nishananin. Usaquin fiuicania
cuaquin cana sinan, usai sapi camina
’icani quixun. Usa ’aish camina fiancébi
timécanin. Timéaxbi camina anuaxira
nishanancanin. Usaquin Jesucristo
sindnquin pan pianan bimi baca xéaibi
camina asérabi ami sindnquinmi ’acéma
cupi "uchain. Usoquinmi fiu ’aia cana
mitsu, upi oquin camina ’ai quixun
caiman. 19Usaquin bétsi bétsi oquin
sinania rafrinéx cuamiananmainunbi
rairinéx nishananiama isquin ca unin
isti ’icén, uicamax cara asérabi
Cristonan ’icé quixun. 20Camaxbi
timéxun nuibananquinma piquin
camina asérabi Nucén ’Ibu Jesucristo
sindnquin ’aiman. 21Usa ’ixun camina
uni rafri téndnan micama rairinén
mitsun bécé nu pin. Uni rairinéxa
’acéfiuma ’aish pandntamainun camina

356

micama rairinéx ’aisamaira oquin
pitancéx paénin. 22Mitsux camina
anuxun pianan xéati xubufiu ’ain. Axa
Jesucristomi catamécé unicamabé
timéaxmi usai mitsux ’icébé ca uni
rairinéx Nucén Papa Dios timai ainan
’ilisama tanti ’icén. Usami océx ca anu
’icé fiufiuma unicamax fiufiuma ’aish
rabinia. ¢Uisoquin carana mitsu cati
’ain? ¢Usaimi ’ia carana uisa ’ixun mitsu
—asabi camina ’ai —quixun cati ’ain?
Cana catima ’ain.

Jesucristo sinanquin pan pianan
uvas baca ’ati bana
(Mt. 26.26-29; Mr. 14.22-25; Lc. 22.14-20)

23Nucén ’Ibu Jesusan ’é cacé bana
fiuiquin cana ésaquin mitsu can, andan
uni itsin ’anun quixun unin a ’inanti, a
fiantan ca Nucén 'Ibu Jesusan pan
biacéxa. 24Bitancéxun ca ain Papa
—asabi ca —catancéxun técénpaxun
méticaquin cacéxa: “Ené ca pit.
Mitstinmi piti pdn énéx ca '€ ’icén, axa
minun rabanan bamati a. Esoquin
piquin camina ’€ sinanquin ’ati ’ain”.
25Usaribi oquin ca pitancéx sénénxun
xanpanu ’icé uvas baca biquin cacéxa:
“[x ’én imi ’apati bamati cupi ca
mitstixmi ainan ’iti ’én Papa Diosan
méniocéxa. Ené sinAnquin camina
ésoquin bimi baca ’aquin ’é sinanquin
’ati ’ain”. 26Usa ’ain ca Nucén 'Ibu
Jesucristo utécéntamainun ain
unicaman ésoquin pan ’imainun bimi
baca ’ati ’icén. Usaquian ain unicaman
’aia isquin ca unin 'unanti ’icén, atun
"ucha cupia Jesucristo bama ’ain ca a
sindnquin usoquin ’aia quixun.

Asérabi Jesucristomi sinAnquin pan
’imainun uvas baca ’ati bana
27Usa ’ain ca uix cara Nucén Papa Dios

cuééncésabi oi 'ifma ’ianan —Jesucristo
ca nun 'uchacama térénux ain imi "apati

bamacéxa —quixun sinanquinma a
manuceé 'ixunbi usoquin pan ’imainun
bimi baca ’aia, a unix ca Nucén ’Ibu
Jesucristomi "uchaia. 28Usa ’ain camina
pén ’imainun bimi baca ’anuxun, mitsux
caramina asérabi ami sinani Nucén Papa
Dios cuééncésabi oi ’i quixun upi oquin
sinanti ’ain. 2Nucén 'Ibu Jesucristo ca
nun "uchacama cupi bamacéxa quixun
sindnquinmabi usoquin pan ’imainun
bimi baca ’ai "uchacé cupi camina
casticancé iti "ain. 30Usai "uchacé cupi
camina Nucén Papa Diosan ’imicéx rairi
cushima ’ianan ’insinfiu ’ain. Usa ’aish ca
rairiribi bamaxa. 31Usa ’ainbi ca nun
’uchacama méniocé "ixun —asérabi ca
Jesucristo cupi Nucén Papa Diosan iscéx
’én nuitu upi 'icé —quixun sindnquinu
pén ’imainun bimi baca ’aia, Nucén Papa
Diosan nu "uchotima ’icén. 32Usa "ainbi
ca asérabi ami sindAnquinmabi usoquin a
fiu ’aia, Nucén Papa Diosan nu
"uchoquin, axa ami sindncéma unicama-
bénu nuxribi "uchocé ’itin rabanan,
usoquin ’atécénima ’inuxun "unanun,
uisai caranuna ’i usainu ’inun nu
casticania.

33’Fin xucéantu, Jesucristo sindnquin
pén 'imainun bimi baca ’anux timéti
camina pinux cainanpanti ’ain. 34Usai
’iimi upiti timétiama isquian Nucén
Papa Diosan mitsu casticanti rabanan
camina panancé ’ixun mitsun xubunu-
xun piti ’ain. Usa ’ain cana mitsu isi
cuanxun uisai caramina ’icani, a mitsu
ménioxunti ‘ain.

Ain cushi ’indncéxun ca Nucén Papa
Diosan unicaman bétsi bétsi fiu ’aia
quixuan Pablonén ca

1 2 ’En xucéantu, mitsinmi
‘undnun cana ésaquin mitsu
cain, axa Jesucristomi catamécé

unicaman ca afn Béru Nunshin Upitan
’amicésabi oquin bétsi bétsi nu ’ati "icén.

1 CORINTIOS 11, 12

2Camina ’unanin, mitsux Jesucristomi
catamécéma pan ’aish camina unian ’acé
fiu bananumabia, ax isa dios ’icé quixun
unin cacé fiu rabi axa Jestismi
sindncéma unibubé niacén. 3Usa "ainbi
camina bér{ Jestismi catamécé ’ixun
‘undnti ’ain: Nucén Papa Diosan Béru
Nunshin Upitan sinAnmicéx cuni ca uni
“Jests ca Nucén ’Ibu ’icé” quia.
’Imainun ca axa “Jesis ca ’aisama ’icé”
quicé unicama ax Nucén Papa Diosan
Béru Nunshin Upitan sindnmicéma
'icén.

4Nucén Papa Diosan ca atiian bétsi
bétsi fiu ’anun quixun ain unicama
sindnmiquin usaquian ’anun ain cushi
’inania. Achtshi ’ixunbia ain Béru
Nunshin Upitan ’imicéxun ca axa
Jestismi catamécé unicaman bétsi bétsi
fiu ’aia. 5Bétsi bétsi fiu ’ananbi ca
camaxunbi achtishi, Nucén 'Ibu Jests,
ashi rabiquin fiu ’axunia. 6Usa ’ain ca
at@ian fiu anun ain unicama bétsi bétsi
sinan ’inanibi Nucén Papa Dios ax
achushi ’icén. 7Nucén Papa Diosan ca
ain unicama achtshi achuishi, antan ain
unicama rairi upiti Jesucristomi sindnun
quixun ’aquinun ’inania. 'Tnancéxuan
afn Béru Nunshin Upifiu ’ixun upi oquin
fiu ’aia isquin ca unicaman "unanti ’icén,
Nucén Papa Diosan Béru Nunshin
Upitan ’amicéxun ca ’aia quixun.
8Nucén Papa Diosan ca ain Béru
Nunshin Upitan ’imicéxa, uni rafri
sindnfiuira ’aish upiti bananun quixun
’imia. 'Imianan ca uni rairinéxa ain
nuitu méu racanaquin uisai cara quiti
’icé quixun sindntancéx upiti bananun
quixun ’imia. °Nucén Papa Diosan ca
ain Béru Nunshin Upitan ’imicéxuan uni
rairin ami cataméquin —Nucén Papa
Diosan ca asérabi ’é ’aquinia —quixun
’undnquin upi iu ’anun ’amia. ’Amianan
ca afn Béru Nunshin Upitan ’amicéxuan
bétsi bétsi unin uni 'insincé péxcunun

El Nuevo Testamento en Cashibo-Cacataibo del Pert, 3ra ed. ©2008, La Liga Biblica



1 CORINTIOS 12

quixun ’amia. 1°Afn Béru Nunshin
Upitan ’amicéxun ca bétsi bétsi unin,
uni itsfan ’acéma fiu ’aia. An sindnmicé
xun ca bétsi bétsi unin Nucén Papa
Diosan sindnmicésabi oquin ain bana
unicama fiuixunia. An ’imicéxun ca bétsi
bétsi unin, uni itsian bana fiuia cuaquin,
asérabi cara Nucén Papa Diosan
sindnmicéxun bana fiuia quixun unania.
An sindnmicéx ca bétsi bétsi unix Nucén
Papa Dios rabi, uni itsian cuacéma bana
banaia. Banacébétan ca Nucén Papa
Diosan ain Béru Nunshin Upitan
sindnmicéxuan bétsi unin uisai quicé
cara a bana ’icé quixun uni fiuixunun
‘undnmia. 11Usaquin ’aquin ca ain Béru
Nunshin Up{ ax achishi ’ixunbi, Nucén
Papa Diosan unicama bétsi bétsi fiua
’anun ’imia, ax cuééncésabi oquin.

Ain unicamaxa Jesucristonan ’aish
achtshisa ’icé quicé bana

12Fnéx ca ésa ’icén. Ain taé, ain
mécén, ain xo, ain pucu, ain béru, ain
pabi acamaxa ’itsa ’ainbi ca uni achdshi-
shi ’icén. Usaribiti ca Cristo achtshishi
’icén. 13Nux Cristonén uni ’aish
cananuna €sa ’ain: rairinéx judios uni
’imainun rairinéxribi axa griego bana
banacé uni ’imainun rairinéxribi an fiu
uni mééxuncé uni ’imainun cananuna
rairinéxribi an uni ilu mééxuncéma uni
’ain. Usa ’aishbi cananuna nucamax
Nucén Papa Diosan Béru Nunshin
Upitan sindnmicé ’ianan Cristonan ’aish
achtshisa ’ain. Abénu ’inun ca Nucén
Papa Diosan ain Béru Nunshin Upi
nucama ’inanxa.

14Unia achtshi ’ainbi ca ain taé, ain
meéceén, ain X0, ain pucu acamax ’itsa
’icén. 15Ain taéx banati 'unan ’ixun ca
catsfanxa: “’Ex afn mécénma ’aish cana
’éx a uninanma ’ain”. Usa ’ainbi ca ax
ain mécénma ’aishbi ax a uninan ’icén.
16 Ain pabitax banati 'unan ’ixun ca

catsfanxa: “’Ex afn béruma ’aish cana ’éx
a uninanma ’ain”. Usa ’ainbi ca ain
béruma ’aishbi ax a uninan ’icén.
17Bérufiushi ’ixun ca unin uisaxunbi
cuatima ’icén. Pabifiushi ’ixun ca unin
uisaxunbi xétima ’icén. 18Usa ’ain ca
Nucén Papa Diosan an sindncésabi
oquin pabi, béru, taé, quisi, pucu
acamanua ’itdnun uni uniocéxa.
19pabishi ’aish ca uni unima ’itsianxa.
Béruishi ’aish ca uni unima ’itsianxa.
Taéishi ’aish ca uni unima ’itsianxa.
20Usa ’ain ca uni taé, pabi, béru,
acamanu ’aishbi achushishi ’icén.

21Unin béru banati 'unan ’ixun ca a
unin mécén: “Mixmi ’aima ’ainbi ’éxéshi
"aishbi cana asabi ’itsfan” quixun catima
’icén. Usaribi oquin ca unin maxcatax
banati 'unan ’ixun a unin taé: “Mixmi
’aima ’ainbi cana ’éxéshi ’aishbi asabi
Yitsfan” quixun catima ’icén. 22Béru,
mécén, maxca, acama ’imainunbi nun
nami rairi anu bérdinra océma acamaxa
’aima ’ain cananuna uisa ’aishbi
tsétsianma. 23’Imainunribi cananuna
nami an bépanti chupa pafiuin.
Pafiuanan cananuna nun namicamaira
unin isti rabanan rabinquin, chupan
mapuquin bértdinroin. 24Acama bérdan-
quinbi cananuna nun béru, nun mécén
acama uninma isia quixun mapuima.
Usa ’ain ca Nucén Papa Diosan
meéniosabi oi nun namicama asabi ’icén.
A mapucécamax ca anu mapucémaca-
masaribi ’icén. 25Usa ’ain cananuna
—amo ’icéxa ’aisama ’imainun ca amo
’icéxéshi nun nami upi ’icé —quixun
sinantima ’ain. Camabi nun namix ca
upi ’icén. 26Nun mécénaxa paéia ca
camabi nun namin tania. Usaribiti ca
nun pabitax paéia camabi nun namin
tania. Usaribiti cananuna unian —min
bu, min bémana, min pénan ca upi ’icé
—quixun cacéx nun namicamabébi
chuamarua tani cuéénin.

27Usa ca énéx ’icén. Ain taé, ain
meécén, ain pabi acamaxa ’itsa "ainbi ca
uni achtshishi ’icén. Usaribiti ca
Cristobé ain unicama achtshishi ’icén.
28Nucén Papa Diosan méniosabi oquin
ca axa Jesucristomi catamécé unicaman
bétsi bétsi niu ’aia. Rairi unix ca ain
bana fiuixunuan Jesucristonén caiscé ’ia.
Rairi unin ca Nucén Papa Dios quicé
bana unicama fiuixunia. Rairi unin ca
axa Jestismi catamécé unicama ain bana
‘unanmia. Rairi unin ca uni itsin ’acéma
fiu ’aia. Rairi uninribi ca uni fucé
péxcuia, rairi unin ca unicama ’aquinia,
rairi unix ca Nucén Papa Diosan bana
cuatia timécé unicama ain cushi ’ia,
rairi unixribi ca Nucén Papa Dios rabi
unian cuatima banan banaia. 29Usa
’aishbi ca caméxira ain bana uni
fluixunuan Jesusan caiscé ’ima,
camaéxira ca an Nucén Papa Dios quicé
bana unicama fiuixuncé ’ima, camaxira
ca an axa Jestismi catamécé unicama
ain bana 'undnmicé ’ima, camaéxira ca
an uni itsin ’acéma fiu ’acé ’ima. 3°Cama
xira ca anun uni 'insincé péxcuti
cushifiu ’ima, caméxira ca axa Nucén
Papa Dios rabi unin cuatima banan
banacé ’ima, camaxira ca unixa bétsi
banan banacé an fiuixuncé ’ima.
31Camabi fiu 'aquinmabi camina afiu
’aquin caramina camabi unia Jesucris-
tomi upiti sindnun ’aquinti ’ai, a iumi
’antian mi ’aquinun Nucén Papa Dios
fiucati ’ain. A fiucamami upi oquin
’aiabi cana mitsu *unanmiti ’ain, bétsi fiu
upiirami ’anun.

Unicama camina nuibati ’ai
quixuan Pablonén ca

1 3 'Ex bétsi bétsi banan bananan
anun angel banacé bananribi
banacéxbi ca uni nuibacéma ’aish ’én
bana rata tancacésa fiancdishi ’icén. 2’En
Nucén Papa Diosan a sindnmicé hu

fiuiquin unicama fiuixuanan, camabi fiu
’undnquin uni itsin 'undncéma fnuribi
‘undnan, —Nucén Papa Diosan ca ’é
’aquinti ’icé —quixun sindnquin ain
cushin ain bashibi amanu tacuiabi, ca
uni itsi nuibaquin ’acéma ’icé Nucén
Papa Diosan '€ upi isima. 3’En fiucama
fiufiuma uni 'indnan upi fiu ’acé cupi
bétsi unin nééncéx bamaiabi ca uni
nuibati ’icéma ’icé, Nucén Papa Diosan
’é upi isima.

4An uni rairi nuibacé unin ca bétsi
unia abé upima ’icébi ami nishquinma
upi oquinshi caia. Usa ’aish ca bétsi
unibé upi ’ia. An uni rairi nuibacé uni
ax ca bétsimi nutsima. Ca —bétsi unibé
sénénmaira cana ’ai —quixun sinanima.
Ca rabiacatima. 5Ca nishcésashi ’aish
ain cuééncésa oishi ’ima. Ain cuééncésa
oquinshi fiu ’acé ca ’ima. Ca bénétishi
nishima. Ami nishquian unin ’atimocé
xunbi ca axribi ami nishquinma
tanshitia. 6Nu ’atima unin ’acébé ca
cuéénima. Usa ’aish ca upi fiu cuati cuni
cuéénia. 7An uni nuibacé unin ca amia
nishcéxunbi uni, axribi ami nishquinma
—sapi ca sinanati ’icé —quixun cainia.
Axa upima ’ainbi ca ami nishima usabi
abé upi ’ia.

8Ené nétécama céfiticébétan
camaxunbi a 'undncé cupi ca uinu ’icé
uninbi Nucén Papa Dios quicé bana
unicama fiuixuntécéntima ’icén, uinu
’icé unixbi ca Nucén Papa Dios rabi unin
cuatima banan banatima ’icén, unian
bétsi uni 'undnmiti ca ’aima ’iti ’icén.
Usai ’iti a ’aima ’ainbi ca nux nuibananti
ax cénutima, bamatancéxribi cananuna
Nucén Papa Diosan néténu ’aish
anuaxribi bétsibé nuibananti ’ain. 9Ené
néténuxun cananuna "unanquinbi
camabi uisai caranuna ’iti ’ai quixun
‘unaniman. Usa ’ixun cananuna
camabiira 'undncéma ’ixun nun 'undncé
shi fiuixunin. 1°Usa ’ainbi cananuna éné

menuxun ’acésamaira oquin ain néténu-
xun upfira oquin an sindnmiti fiucama
undnuxun ’ain.

1Xuratsu ’aish cana ’éx tua xuratsu
’icésari banacén. Usa ’ixun cana tué
xuratsunén sindncésa oquin sinancén.
Xuratsu ’ixun cana xuratsunéan cuacésa
oquin cuacén. Usa ’ixunbi cana canitan-
céxun xura ’aish ’éx ’i4 acama éancén.
12Espejo upfirama ’ainu upi oquin anun
fiu iscéma usaribi oquin cananuna
uisaira cara Nucén Papa Diosan sinan
’icé quixun camaira 'unaniman. Usa
’ainbi cananuna ain néténu ’ixtinra
unanti ’ain. Béri cana camabiira
‘unaniman. Usa ’ixunbi cana ’unanti ’ain,
an ’é "undncésaribi oquin. 13Bétsi
fiucama cénticébébi cananuna nux
cénttimoi abé ’aish Nucén Papa Diosmi
cataméti 'ain. —Cananuna éné Nucén
Papa Diosan néténuax céndtimoi iti ’ai
—quixun 'unani cananuna cuééinra
cuéénti 'ain. Anu ’aish cananuna
caméaxbi cénttimoi bétsibé nuibananti
’ain. Nucén Papa Diosmi cataméti
cuééanan abé nététimoi ’iti sinani
cuéénibi cananuna bétsibé nuibanancé
cupiira cuééinra cuéénti ’ain.

Unin ’'uniancéma banan
banati fiui quicé bana

1 4 1Usa ’ain camina mantquinma
unicama nuibati ’ain. Nuibanan
camina Nucén Papa Diosan Béru
Nunshin Upitan mitsu bétsi bétsi fiumi
’anun ’amiti cuéénti ’ain. Bétsi fiu 'ati
cuééncésamaira oi camina an mi
sindnmicéxun ain bana upi oquin
unicama fuixunti cuéénti 'ain. 2Axa
Nucén Papa Dios rabi unin cuacéma
banan banacé uni, ax ca unin uisai cara
quia quixun cuanunmabi Nucén Papa
Dios rabi an cuanun banaia. Nucén Papa
Diosan Béru Nunshin Upitan ’imicéx ca
ax unin cuacéma banan banaia. 3Usa

’ainbi ca an Nucén Papa Diosan
sindnmicéxun ain bana unicama fuixun-
cé uni an axa Jesucristomi catamécé
unicaman ami cataméquin an cacésabi
oquin ’anun 'undnmia. 'Undnmianan ca
fiu upishia ’anun cushioquin ’éséia.
’Eséanan ca masa nuitutiabi sinanami-
quin upi oquin sindnmia. 4Axa Nucén
Papa Dios rabi unin cuacéma banan
banacé uni ax ca axbi Jesucristo upiti
sinania. Usa ’ainbi ca an Nucén Papa
Diosan sindnmicéxun ain bana unicama
fluixuncé uni an axa Jesucristomi
catamécé unicaman ami cataméquin an
cacésabi oquin ’anun 'unanmia.

5Mitstixmi unin cuacéma banan
banati cana ’éx cuéénin. Usa ’ainbi cana
mitsixmi usai banati cuééncésamaira oi
mitsinmi Nucén Papa Diosan sinAnmicé
xun ain bana unicama fiuixunti cuéénin.
Unin cuacéma banan banaquinbi uisai
quicé cara a bana ’icé quixun fiuixuncé
xunma ca bétsi unin uisai quicé cara
quixun 'unantima ’icén. Nucén Papa
Diosan 'imicéxuinshi ca unin 'unanti
’icén. Usa ’ain ca ami catamécé unicama
Jesucristo cuéénceésabi oi 'inun ’aquinu-
xun an a bana 'unancé unin uisai quicé
cara quixun rairi fiuixunti ’icén. 6’En
xucéantu, ésaquin cana mitsu cain.
Mitsu isi cuanx Nucén Papa Dios rabi
unin cuacéma banan banaquinbi, an ’é
sindnmicé fiu mitsu fiuixuncéma ’ianan
usai ca axa Jestismi sindncé uni ’iti ’icé
quixun caima, ’ianan Nucén Papa
Diosan bana mitsu upi oquin sindnmi-
quin ’és€ima, ’ianan ain bana fiuiquin
mitsu "'undnmicéma ’aish cana upitimi
Jestismi sindnun mitsu ’aquincéma
itsian.

7Enéx ca ésa ’icén. Unian paca
’imainun arpasa, a upi oquin banaocébé
tanma ca uni itsin uisai quiquin cara
bana oia quixun 'unanima. 8Bétsian upi
oquin mané xo bana océbéma ca

suntarucama —cananuna ’acananti ‘ai
—quixun 'unanima méniocatima ’icén.
9Usaribi oquin ca mitsixmi Nucén Papa
Dios rabi unin cuacéma banan banacébé
tan uinbi a bana cuatima ’icén. Usa aish
camina fancabi banati ’ain. 1°Camabi
menuax ca uni bétsi bétsi banan banaia.
Usaia quiabi ca an a bana *unancé uni
an a bana cuatia. 11Usa ’ainbi ca an
cacéxunbi ’€n ain bana uisai cara quia
quixun cuacébétanma —ax ca ’én
aintsima ’icé —quixun sinanti ’icén.
’Enribi cana —’én aintsima ca éné uni
’icé —quixun sindnti "ain. 12Mitsux
asérabi bétsi bétsi fiu anun Nucén Papa
Diosan Béru Nunshin Upitan sinAnmicé
’iisa tanquin camina afiu ’aquin
caramina camabi unixa Jesucristomi
upiti sinani ax cuééncésabi oi ’inun
sindnmiti, a Auishi ’ati ’ain.

13,14’Ex ynin cuacéma banan banaquin
cana Nucén Papa Dios rabiquinbi uisai
carana qui quixun 'unaniman. Usa ’ain
ca axa unin cuacéma banan banacé uni,
an unicama fivixunuxun uisai cara a
banacama quia quixuan a 'undnminun
Nucén Papa Dios nucéti 'icén. 15Usa
’aish cana ’én nuitu méu a sinanquin
Nucén Papa Dios rabi ’én cuacéma
banan banaibi ’én cuacé banéanribi
banati ’ain. A rabi cana ’én cuacéma
banan cantanan ’én cuacé bananribi
cantati ’ain. 1Unin cuacéma banan
banaquinmi Nucén Papa Dios rabiabi ca
min bana cuaquinma an Nucén Papa
Diosan bana upi oquin 'unancéma
unicaman mibétan Nucén Papa Dios
rabiti sindntima ’icén. 17Minmi a banan
Nucén Papa Dios rabicé axa asabi "ainbi
camina bétsi uniribi upitia Jestismi
sindnun ’aquiniman. 18Mitstixmi
’icésamaira oi cana ’éx Nucén Papa Dios
rabi unin cuacéma banan banain. ’En
usai banati 'unancé cupi cana Nucén
Papa Dios —asabi ca —quixun cain.

19Usa ’aishbi cana axa Jesucristomi
catamécé unicama timécé ’ain, unin
cuacéma banan ’itsaira banati cuééncé
samaira oi unfan cuacé banan banati
cuéénin. A banan ’itsamashi banaquinbi
unicama atun cuaisabi oquin "undnmiti
ca asabi ’icén.

20En xucéantu, tudratsunén sindncésa
oquin camina sinantima ’ain. Nu ’atima
’ati 'undncéma ’aisha tuaratsu ’icésaribiti
camina ’iti ’ain. 'Tananbi camina bétsi
fiucama sindnquin uni apanén upi oquin
sindncésabi oquin sindnti ’ain. 21Nucén
Papa Diosan bana cuénéo ca ésai quia:
“Bétsi banan banaquin cana éné
unicama fiuixunti ’ain, bétsi néténu ’icé
unin ca én ’imicéxun atu cati ’icén.
Usaquian cacéxbi ca ’émi sindntima ’icé
quiax ca Nucén ’Ibu Dios quia”. 22Axa
Jesucristomi catamécé unixa unin
cuacéma banan banaia cuaquinbi ca
rairinén uisai cara quia quixun
‘undnquinma a bana sinanima. An
sinaniamabi ca Jesucristomi sinAncéma
unin a bana cuaquin sinénti ’icén,
Nucén Papa Diosan 'imicéx sapi ca
banaia quixun. Usa ’ainbi ca an
sindnmicéxuan Nucén Papa Diosan bana
fiuixuncé unixa banaia cuati ain
unicama upiti Jesucristomi sinénti ’icén.
Usa ’ainbi ca axa ami cataméisama
tancé unicaman a bana cuaquinbi
asérabi ca usa ’icé quixun sinanima.
23Afn bana cuacé ’aishmi mitsux timéax
caméaxbi Nucén Papa Dios rabi unin
cuacéma banan banacébé ca an
mitstixmi usai ’ia 'undncéma uni rairi
’imainun axa Jestismi sindncéma uni
rairinéx atsinti ’icén. Atsinquin
mitstixmi usai banaia cuaquin ca —sapi
ca fiunshianxa —quixun sinanti ’icén.
24Usa ’afnbi ca timéxunmi mitsun Nucén
Papa Diosan sindnmicéxun bana
fuicébé, axa Jesucristomi catamécéma
uni ’ianan mitstixmi usai ’ia 'undncéma

uni, ax atsinxun mitstinmi fiuia cuaquin
—a banax ca asérabi ’icén, ’atima fiu
cana ’én ’a —quixun sindnti ’icén.
25_fn unéxun ’acé fiuribi ca Nucén
Papa Diosan isaxa —quixun sinanquin
ca a fiucama chiquinaquin Nucén Papa
Dios rabiti ’icén. Rabianan ca —asérabi
ca Nucén Papa Dios mitsubé ’icé —quiti
"icén.

Timéax shararuima banati bana

26’En xucéantu, timéax camina ésai "iti
’ain. Rairinéx camina ’iisa tani cantati
’ain, rairinén camina Nucén Papa
Diosan bana fiuixunti ’ain, rairinén
camina afiu cara Nucén Papa Diosan
mitsu sindnmiaxa a fiuiquin cati ’ain,
’iisa tani camina rairinéx unin cuacéma
banan banati ’ain, rairinén camina uisai
quicé cara a bana ’icé quixun fiuixunti
’ain. Timéxun caramina uisa fiu ’ai a ’ai
camina caméxbi ami upiti sinani
Jesucristo cuééncésabi oi 'inun
sinAnmiananti ’ain. 27 Usa ’ain camina
unin cuacéma banan Nucén Papa Dios
rabi banatisa tani, rabétaxéshi banati
’ain. ’Tanan camina rabé ’imainun
achtshtaxéshi banati ’ain. Usa ’aishbi
camina achushi achtshitaxéshi banati
’ain. Banaquin camina uisai quicé cara a
bana ’icé quixun unicama fiuixunti "ain.
Min fiuixuniama ca bétsi unin uisai qui
caramina quia quixun fuixunti ’icén.
28 An uisai quicé cara a bana ’icé quixun
fiuixunti ’aima ’ain camina uni timécé
anuax Nucén Papa Dios rabi unin
cuacéma banan banatima ’ain. Usari
banaima camina min nuitu médishi ami
sinani Nucén Papa Dios rabi abé banati
’ain. 29Usaribi oquin camina Nucén
Papa Diosan sinanmicéxun ain bana
fiuixuinsa tanquin rabéxuinshi unicama
fiuixunti ’ain. Nuixuanan camina rabé
’imainun achdshixuinshi fiuixunti ’ain.
Nuixunia camina rafrinén —a unin

banax cara asérabi Nucén Papa Diosan
sindnmicéxa quicé ’icé —quixun cuati
’ain. 30Usa ’ainbi ca an bana fiuixuncé
uni, uni itsinribia bana fiuixuinsa tania
isi, nététi ’icén. 31Usoquin camina
uicamax caramina Nucén Papa Diosan
sindnmicé ’ain, an achtshi achdshixun
bana fiuixunti ’ain. Usoquin bana
fiuixuncéx camina camaxunbi upi oquin
Nucén Papa Diosan bana 'unani ami
cushicé ’iti ’ain. 32:33Nucén Papa Diosax
ca afn unicamaxa timéax an bana
fiuixuncé unian fiuixuncéxun bana
cuatima rairi shararui banati cuéénima.
Usa ’ain ca rairi unin bana fuixuinsa
tanquinbi ténépainti ’icén.

Uinu cara timétia, anuax ca axa
Jesucristomi catamécé unicamax ésai
’ia. Usa ’ain camina usaribiti mitsux "iti
’ain. 34Axa Jesucristomi catamécé
unicama timécé ’ain ca xanu banatima
’icén. Usa ’ixun ca bébu unixa banaiashi
cuati ’icén, Nucén Papa Diosan bana
cuénéo quicésabi oquin. 3°Bana upi
oquin 'unéntisa tanquin ca ain xubunu-
xun xanun ain béné fucéti 'icén. Axa
Jesucristomi catamécé unicama timécé
anuax xanux banati ca upima ’icén.

36Camina 'unénti ’ain, mitsu pain ca
Nucén Papa Diosan ain bana "'undnun
’imiama ’icén. —Nuinshi cananuna ain
bana ’unani —quixun camina sinantima
’ain. 37 Micama an Nucén Papa Diosan
sindnmicéxun uni bana fiuixuncé
’imainun a ain Béru Nunshin Upitan
sindnmicé unicama, mitsun camina
‘unanti ’ain, ’€n mitsu cuénéoxuncé
banacama, énéx ca an '€ sindnmicéxun
"acé 'icé quixun. 38Ui unin cara usaquin
sindnquinma —anbi sinani ca Pablo
quia —quixun sinania, a uni camina
—asérabi ca ain bana 'icé —quixun
sindntima ’ain.

39’Fn xucéantu, cana mitsu cain, an
Nucén Papa Diosan sindnmicéxun ain

bana uni fiuixuncé ’iti camina sinanti
’ain. Usa ’ixunbi camina Nucén Papa
Dios rabia unin cuacéma banan
banaxma ’inun uni catima ’ain. 4°Usa
’ainbi camina micamax timéax shardrui
banatima, bétsix paian quimainun caini
upi oquin sinani banati "ain.

Bamaxbi Jestis baisquia

1 5 VEn xucéantuy, ’én mitsu fiuixun-
cé Jesucristo fiui quicé bana,
andan unicama ainan ’inun Nucén Papa
Diosan iémiti, a bana cana mitsu
sindnmitécéinsa tanin. A bana upi oquin
cuati camina Jesucristomi catamétancéx
ax quicésabi oi ’in. ’En mitsu fiuixuncé
bana manucéma ’ianan a bana quicésabi
oi’i camina min fiu atima ’acécama éni
Nucén Papa Diosnan ’inun iémicé ’ain,
asérabi céméima ami catamécé ’aish.
3Jesusan ain bana fiuixunun caiscé
unicaman '€ unanmicé bana, a painmi
‘undnun quixun cana €saquin mitsu
cacén: Nun fiu ’aisama ’acé nu
térénxunux ca Cristo bamacéxa. Usai ca
’iti ’icé quiax ca Nucén Papa Diosan
bana cuénéo quia. “Bamacéa maincan-
céxbi ca rabé nété ’iénxa pécaracébé
baisquiacéxa. Usaia ’iti fiuiquin ca
Nucén Papa Diosan ’amicéxun ain unin
cuénéocéxa. SBaisquitancéx ca Pedromi
chiquiracéanan ain 'undnmicé unicama,
mécén rabé ’imainun rabé uni, amiribi
chiquiracéacéxa. 6Usai ’itancéx ca
’aisamaira, quinientos uni timécé
acamamiribi chiquiracéacéxa. A
unicamax ca rairi bamacéxa. Ain
patsanéx ca bamacéma pain ’aish tsotia.
7Usai ’ianan ca Jacobomiribi chiquira-
céanan an ain bana fuixunun caiscé
unicamamiribi chiquiracétécéancéxa.

8 Acamami chiquiracétancéx ca
*émiribi chiquiracéacéxa. Ex ain
‘undnmicé uni ’icémabi ca an ’é ami
sindnun sinanamiacéxa. Usa ’ain ca

acamami pain chiquiracéa ’aish ’émiribi
chiquiracéacéxa. 9’Ex axa Jesucristomi
catamécé unicama bétsi bétsi océ ’aish
cana ’éx Jesusan ain bana fiuixunun
caiscé uni rairibé sénénma ’aish acama
meuraira ’ain. Usa ’aish an caiscé uni
’ilisama ’icébi ca ’é ain bana fiuixunun
cacéxa. 19Nucén Papa Diosan nuibaquin
’imicéx cana ’éx bérama ’idsama ’ain.
Nancéma ca ’é ain uni ’imiacéxa.
’Imicéxun cana ain 'undnmicé unicaman
’acésamaira oquin a fiuiquin unicama
fiuixuan. Nuixunquinbi cana *énbi
’acéma ’ain, Nucén Papa Diosan ain
cushin ’amicéxuinshi cana ’an. 11A ain
bana fiuixunun Jesusan caisa unicaman
fiuixuncé banasaribi ca ’én unicama
fAuixuncé bana ’icén. Nun a bana
fAuixuncéxun cuati camina —a banax ca
asérabi ’icé —quixun sinani Jesucris-
tomi catameéacén.

Bama ’aishbi ca uni
baisquiti ’icé quicé bana

12{Nun mitsu —Cristo ca bamaxbi
baisquiacéxa —quixun fuixuncéxbi
caramina uisa ’aish mitsu rairinéx uni
isa bama ’aish baisquitima ’icé quin?
13Bama ’aisha Jesucristo utécéncébé uni
baisquitima ’ain ca Cristo baisquiama
Yitsianxa. 14Cristoa baisquiama ’ain ca
nun fiuixuncé bana cémé ’itsfanxa.
Mitstixmi Jesucristomi catamécé axribi
ca fancéishi ’itsianxa. 15Cristo baisqui-
miama ’'ain cananuna —Nucén Papa
Diosan ca Cristo baisquimiacéxa —qui
cémétsian. Unicamaxa ax utécéncébé
baisquitima ’ain ca Cristoribi
baisquiama ’itsfanxa. 1Uni bama ’aishbi
baisquitima ’ain ca Cristoribi
baisquiama ’itsfanxa. 17Cristo
baisquiama ’ain ca mitstixmi ami
cataméti ax flancdishi ’itsfanxa. Usa ’ain
camina mitsun fiu ’aisama ’acécama
téréncéma ’aish usabi ’itsfan. 18Cristo

baisquiama ’ain ca axa ami cataméti
bama unicamax abéma ’itsianxa. 19Ain
néténuaxribi cana ainan ’iti ’ai quixun
sinanima, éné néténuaxéshi Cristonan
’iti sindncé ’aish cananuna uni rairi
icésamairai masa nuituti bénétsian.

20Usama ca. Bamatancéxbi ca Cristo
asérabi baisquiacéxa. Cristo baisquia
usaribiti ca axa ami catamécé unicama
bama ’aishbi ax utécéncébé baisquinu-
xun ’aia. 21 Achishi uni "uchaa cupi ca
camabi uni bamaia. Usaribiti ca achtshi
uni baisquia cupi axa ami catamécé
cama bama ’aishbi ax utécéncébé
baisquiti ’icén. 22Adanén fiu ’atima 'a
cupi ca ain réblnquicama fiu ’atima ’ai
bamaia. Usa ’ainbi ca Cristonan ’aish
uni bama ’aishbi baisquitancéx tséti
’icén. 23Nucén Papa Diosan méniosabi oi
ca Cristo pain baisquiacéxa. Baisquitan-
céx nainu cuan ’aisha ax utécéncébé ca
ain unicama baisquiti 'icén. 24Nucén
Papa Dios axéshia ’Apuira ’inun, ca
Cristonén utécénquin fiunshin ’atima
‘imainun an Nucén Papa Dios quicésama
oquin éné néténuxun uni sindnmicé
cushicama céfiuti ’icén. 2°Nucén Papa
Diosan 'imicéxun ca Cristonén ’Apu
’ixun axa ami nishcé unicama ’ibuaquin
ax quicésabi oquian ’anun ’imiti ’icén.
26Usotancéxun ca uni bamatima oquin
’imiti "icén. 2?Nucén Papa Diosan
’imicéx ca Cristo camabi uni, camabi fiu
ain ’ibu ’ia. Usai ca Nucén Papa Diosan
bana cuénéo quia. A bana quicésabi oi
Cristo ax Nucén Papa Diosan 'imicéx
camabi uni, fiu, acaman ’ibu ’aishbi ca
ax Nucén Papa Dios, an camabi fiun ’ibu
a’imicé, ain ’ibuma ’icén. 28A camabi
uni ’imainun camabi fiun 'Ibu ’imicé
’ixun, ca Cristonén Nucén Papa Dios
—mix camina ’én ’Apuira ’ai —quixun
canuxun ’aia. Usai ’icébé ca Nucén Papa
Dios ain unicama ’imainun uisa fiu cara,
ain cushi ’iti ’icén.

29¢Uni bama ’aish Cristo utécéncébé
baisquitima ’ain cara uisax uni rairinéx
axa Jesucristomi catamécé unicama
bama abé ’iti sinani nashimiceé ’iti ’ic? Ca
itsfanxma. 3°Bama ’aisha uni baisqui-
tima ’ain carana uisa cupi unian ’é bétsi
bétsi océxunbi Jesucristo fiuiquin bana
fiuixuan. Cana ’acéma ’itsian. 3V’En
xucéantu, Nucén ’Tbu Jesucristonén
’amicéxun ’én micama a fiuiquin bana
fiuixuncéx camina ami sinan. Mitsixmi
ami sinancé cupi cana cuééinra cuéénin.
Usa cupi cana cuééni quixun 'unancésa-
ribi oquin cana "unanin, ’€x Jesucristo-
nan cupi cana uinu carana ’ai, uinu
carana cuani anuax sapi cana bamati "ai
quixun. 32Efeso émanu ’icé unicamax
pianancé fiuinasa aish, ’émi nishcéxunbi
Cristo fiuiquin a unicama bana fiuixunia
ca acaman ’é bétsi bétsi oxa. Usa "ainbi
ca bamatancéxa Cristo baisquiama ’ainbi
’éx unin bétsi bétsi océ 'inuxun bana
fiuixuncé ax fiancéishi ’itsfanxa. Unia
bama ’aish Cristo utécéncébé baisquitima
’ain cananuna uni rafrinéxa quicésaribiti
ésai quitsian: “Bétsi néténbi cananuna
ashiti bamati ’ain. Usa ’ain cananuna
bamacéma pain 'ixun puchaquin pianan
x€ai nux cuééncésa oishi ’iti ’ain”.

3%’Atimati banacé uninma mi parania
ca bértiancat. Esafa uni quicé bana ax ca
asérabi ’icén: “Upi ’ixunbi ’atimatia bétsi
banaia cuaquin ca unin ’atimaquin
sindnquin fiu ’atima ’ati ’icén”. 3*Micama
rairinén uisai ’iti cara Nucén Papa Dios
cuéénia quixun sinancéma ’ixun camina
fiu ’atima ’ain. Nu ’atima ’acé aishmi
rabinun quixun cana €saquin mitsu cain.
Usa ’ain camina ami sinanati ax cuééncé
sabi oi ’iquin fiu ’atima ’atima ’ain.

Uisai cara uni bama ’aishbi
baisquiti ’icé quicé bana

35Rairi unix sapi ca quiti ’icén:
—¢Uisai cara uni bama ’aish Cristo

utécéncébé baisquiti ’ic? ¢Bafsquiax
cara uisa uni ’iti ’ic?” 36Usafa quicé uni
ax ca bana cuacéma unisa ’icén. Enéx ca
ésa ’icén. Unian ’apacéx ca fiu énxé ain
ixa cotanun ain nami chéquia. 37Trigo
’apanan bétsi furibi ’apaquin ca unin
ain i ’apadquinma ain béruishi ’apatia.

38 An méniosabi oquin ca Nucén Papa
Diosan fiu énxé ’apacé anua ain i
comiquin canimia. Bétsi bétsi fiu énxé

ca ain ixa uisa cara, usa ’itinun canimia.

39Camabi fiux ca mésct ’icén. Unix ca
fiuina iscésama ’icén. Men nicé
fiuinanéx ca fiu péchifiu iscésama ’icén,
fiu péchifiunéx ca bacanu ’icé fiuina
iscésama ’icén. 40Nainu ’icé fiux ca
menu ’icé fiu iscésama ’icén. Nainu ’icé
fiux ca upi ’icén, ’imainun ca menu ’icé
fiuxribi upi ’icén. Usa ’aishbi ca nainu
’icé fiun upi ax menu ’icé fiun upi
iscésama ’icén. 41Usa ’ain ca barin
pécacé ax bétsi 'icén. 'Uxén pécacéribi
ca bétsi ’icén. Usaribiti ca ’ispan pécacé
bétsiribi ’icén. Usa ’ixun ca camabi
’ispan bétsin pécacésaribi oquin
pécaima. Usa ’aishbi ca camaxbi upi
"icén. 42Usaribiti ca uni bama ’aish
baisquicé, ax bamacéma pain ’aish uni
"icésaribiti ’itima ’icén. Uni bamacé
maincé ax ca ain nami, ain xo acamax
chéquia. Usa ’aishbi ca baisquitancéx
chéquitécénux bamatécéntima ’icén.
43Bamacé maincéx ’aisama ’itancéxbi ca
baisqui upfira upi ’iti 'icén. Bamacé
maincéx ain cushi ’aima ’itancéxbi ca
bafsqui cushi ’iti icén. 44Ené menua
ts6cé unicamax ca ain nami, ain xo,
acamax chéquiti 'icén. Usa "aishbi ca
bama ’aish baisquitancéx ain nami, ain
X0, acamax bétsi ’aish chéquitima ’icén.
Axa chéquiti nami, xo acamanu ’ia
’aishbi ca axa chéquitima nami, xo,
acamafu ’'inuxun ’aia.

45Acama fiui ca Nucén Papa Diosan
bana cuénéo ésai quia: “Nucén Papa

Diosan a pain unio uni, Adan, ax ca
sinanfiu ’ianan banafiu ’ianan an fiu ’ati
’jacéxa”. Usa ’ainbi ca Cristo, Adansaribi
uni ’ixunbi an Nucén Papa Diosnan
’inun uni iémiquin abé chéquitimoi
nététimoia tsénun ’imiti, a ’icén. 46Axa
chéquitima namifiu pain ca uni ’itima
’icén. Axa chéquiti namifiu pain ’itancéx
ca uni axa chéquitima namifiu ’iti ’icén.
47 A pain unio uni ax ca me ’acé ’iacéxa.
A caxua ucé ax ca me ’acéma, nainuaxa
ucé, Nucén ’'Ibu Jesucristo, ’iacéxa. 48A
pain uniocé unixa me ’acé ’iasaribi ca
éné menu ’icé unicama ’icén. Usa ’ainbi
ca uicamax cara ainan ’icé acamax
nainu ’icé Jesucristo, asaribi ’iti ’icén.
49A pain me ’acé uni ax ca namifiu
’ianan xofiu ’iacéxa. Usa cananuna
nuxribi ’ain. Usa ’aishbi cananuna nux
ainan ’aish Jesucristonén namisaribi ’iti
"ain.

50’En xucéantu, ésaquin cana mitsu
cain, nucén nami, nucén xo, acamax ca
Nucén Papa Diosan néténu ’itima ’icén.
Ain néténu ’icé hiucamaxa chéquitima
’ain ca chéquiti fiucamax anu ’itima ’icén.
51Unin 'undnma fiu cana mitsinmi
’unanun quixun ésaquin fiuin, camaxira
cananuna bamatima ’ain. Bamacéma
’aishbi cananuna caméxbi bétsi ’iti ’ain.
52Nuxnu bériquicé usariishi cananuna
bénétishi ain mané banafiua banocébéi-
shi bétsi ’iti ’ain. Usai ’i cananuna bama
’aish amiribishi bamatécéntimoi baisquiti
’ain. Usai ’imainun cananuna bamacéma-
cama nuxribi bétsi ’iti ’ain. 53Nun nami,
nun xo, acama chéquiti ’aishbi cananuna
bétsi ’aish nun nami, nun xo acama
chéquitima ’ain. Usari ca nun nami, nun
X0 acamax bamati ’aishbi amiribishi
bamatécéntimoi ’iti ’icén. 54Nun nami,
nun xo, acama chéquiti aishbia bétsi
"aish chéquitima ’ianan nun nami, nun
X0, acamax bamatécéntimoi ’icé ’ain ca
Nucén Papa Diosan bana cuénéo

quiésabi oi "iti "icén. A bana ca ésai quia:
“Bama ’aishbi ca baisquiax uni
bamatécéntimoi tséti ’icén. 55Usaia ’icébé
ca bamaquin anun unin paé tanti ’aima
’iti ’icén. Bama ’aishbi ca uni bamatécén-
timoi tséti ’icén”. 56Ain "ucha cupi ca
unicama chéquinux bamaia. Nucén Papa
Diosan bana cuénéo anua ca unin
’unania, uisa fiu ’ati cara ’ucha ’icén, uisa
fiu ’ati cara upi ’icé quixun. A bana
quicésoi 'ima ca uni "uchaia. 57 Usa ’ainbi
cananuna Nucén 'Ibu Jesucristo cupi nun
*uchacama téréncé ’aish bamatimi
racuétima ax utécéncébé baisquitancéx
bamatécéntimoi tséti ’ain. Usaquin
‘undnquin cananuna cuéénquin Nucén
Papa Dios —asabi ca —quixun cain.

58’En nuibacé xucéantu, uisa fiu cara
’icébébi camina énima ami cataméti
Nucén 'Tbu Jesucristo cuééncésabi oi
’iquin ain bana unicama fiuixunti ’ain.
Camina 'unanin, usaquinmi Cristonéan
cushiocéxun ’acé ax ca fiancédbimi
’acéma ’icén. Usaquin 'undnquin camina
énquinma mitsun ’acésamaira oquin
nété camabi ’ati ’ain.

Axa Jerusalénu ’icé Jesucristomi
catamécé unicama curiqui buanmia

1 6 1Axa Jesucristomi catamécé
unicama curiqui ’inénti
fiuiquinmi ’é fiucdcéxun cana mitsu cain,
’én Galacia menu ’icé unicama cacésabi
oquin camina mitstnribi curiqui "inénti
’ain. 2Domingo nétécaman camina mitsu
achashi achtishinén mitstnmi bicé
curiqui uiti caramina ’indnuxun nanti "ai
quixun upi oquin sindntancéxun min
xubunuxun nanti ’ain. ’Ex bébacébétan
’atima cupi camina usaquin ’ati ’ain.
3Mitstinmi nancé curiquia an Jerusalénu
buanti camina uni rairi caisti ’ain. Usa
’ain cana bébaquin, ’én a unicama
mitstinmi nancé curiqui acéfiun uisa
cupi cara atux cuania quixun caquin

cuénéoxun quirica ’inanquin, Jerusalé
nua a buani cuantdnun xuti ’ain. 4Exribi
cuanti asibi ’ain ca a unicamax ’ébé
cuanti ’icén.

Pablo Macedonia me ’imainun Corinto
émanu cuanti sinan

5Macedonia mecamanu cuanti cana
sinanin. Anu cuantancéx cana anuax
mitsu isi cuanti ’ain. ®Cuantancéx
bébatancéx sapi cana mitsunu pan ’iti ’ain,
anuxun mita intmi. 'ltancéx anuax cuania
camina ’én cuanti ’é ménioxuncanti ’ain.
7Intiquinshi mitsu isti cana cuééniman.
Nucén "Tbu Jesucristo cuééncébé cana
mitsubé ’€ora pain ’i cuanti ’ain. 89Efeso
énuxun ’én a fiuiquin bana fiuixunia cuati
cuééni ca ’itsa uni Cristomi catamétia.
Usaia ’icébétanbi ca ’itsa uniribi ’én fiuicé
bana cuaisama tanquin timanan ’én
nuixunxunma ’anun ’€ ’imitisa tania. Usa
’ain cana Pentecostes nété utamainun
Efeso éma énu pan ’iti sinanin.

10’En *acésaribi oquin ca Timoteonén
Nucén 'Tbu Jesucristo fluiquin unicama
bana fiuixunia. Usa ’ain camina axa
bébaia upi oquin biti ’ain, mitsubé
"aisha upi oquin sinani cuéénun. 11Usa
’ain camina a fiui uisaibi banacantima
’ain. Axa nucén xucéantu rairibé aia
cana cainin. Usa ’ain camina mitsubé
’itancéxa énu unun andan uti iu ’inanan
upi oxun xuti ’ain.

12Nucén xucén, Apolo, a fiuiquinmi
mitsun '€ fiucécé, a fuiquin cana mitsu
cain, a cana axa Jesucristomi catamécé
uni rairibéa mitsu isi cuantanun quixun
can. Cacéxbi ca béri cuainsama tanxa.
Usa ’ain ca uinsaran cara cuanti ’icé
quixun isti ’icén.

Pablonéan ashiquin bértanxa
’icAnun quixun ca

13Mina ’atima fiu ’ai quiax bértanca-
quin camina uisa fiu cara ’icébébi

manutima Jesucristomi cataméti ain.
Ami cataméti camina unimi racuétima
an cushiocé iti "ain. Upf{ sinanfiu unian
sindncésa oquin camina sinanti "ain.
14Uisa fiu caramina ’ain a ’aquin camina
uni nuibaquin ’ati ’ain.

15’En xucéantu, camina *unanin,
Acaya menu ’icé rafrinéxa ’icéma pan
’ain ca Estéfana ’imainun ain xubunu
’icécamax Jesucristomi cataméacéxa.
Ami sindnquin ca axa Jesucristomi
catamécé unicama ’aquinquin fiu
’axunia. —Esaquin nun ’ati énéx ca nun
fiu mééti icé —quixun ca sindnxa. 1A
unicamabé upi ’ianan camina ain bana
cuati ’ain. An ’acésaribi oquin fiu "acé
unicama ’'imainun an unicama
’aquinquin fiu méécé unicama camina
abé upi ’ianan ain bana cuati "ain.
17Estéfanas, Fortunato, Acaico acamaxa
mitsunuax '€ isi ucébé cana cuééan.
’Ebéma ’ixunmi mitsun ’é ’axuntima
’ainbi ca a unicaman ’é fiu ’axuanxa.
18Mitstinmi xucéxa ucébé cana cuééan.
Usaribiti camina mitstxribi acama ’énua

unun xuti cuééan. Usa unicama camina
ax ca upi uni ’icé quixun 'unénti ’ain.

19Asia menu ’icécama axa Jesucris-
tomi catamécé, acaman ca bértianxmi
’inun mitsu camia. Aquila ’imainun
Priscila ’imainun ain xubunu
timécécama, an ca Nucén "Ibu Jesucris-
tomi sinancé ’ixun bérdinroxmi ’icinun
quixun ’é mitsu camia. 20Axa Nucén
’Ibu Jesucristomi catamécé uni
rairicamanribi ca mitsu bértanxmi
’icanun camia. Jesucristo cupi mitsun
nuitu upi ’aish camina nuibanani
bértianxa ’inun bétsibé bétsibé cananti
"ain.

2Ex Pablo ’ixun ’énbi cuénéoquin
cana bértianx mi ’icanun cain.

22Ui unin cara Nucén ’Ibu Jesucristo
sinanima ax ca Nucén Papa Diosan iscéx
’aisama ’icén. Nucén 'Ibu Jesucristo axa
uti cana ’éx cuéénin.

23An mitsu upiti bucunun nuibaquin
’aquinti cana cuéénin. 24Mitstxribimi
’ésaribi Cristo Jestisnan ’icé cana
micama sinanin. Ashi, Pablo.

